
2020 йил 25 январдан чиқа бошлаган    

¯АРДОШЛИК РИШТАЛАРИГА АСОСЛАНГАН АБАДИЙ 
ДªСТЛИК ВА ²АМКОРЛИК МУНОСАБАТЛАРИ

Дунё миқёсида 
глобаллашувнинг шиддатли 
тус олиши хавфсизлик ва 
барқарорликни таъминлашга 
оид муаммоларни янада 
долзарб эканини кўрсатмоқда. 
Тобора авж олаётган 
мафкуравий хуружлар, ёт 
ғоялар таъсирида инсон 
қалби ва онгини забт этишга 
бўлган ҳаракат кенгайиб 
бораётганини кузатиш 
мумкин. 

МИЛЛИЙ ¢ОЯ  
хал¿ни бирлаштирувчи ва ³аракатга 

келтирувчи куч

Президентимиз қайд этганидек, “Ҳо-
зирги глобаллашув даврида, инсон 
онги ва қалби учун кураш кучайган 
бир пайтда турли ғоявий таҳдид ва 
хуружлар жамиятимизнинг маъна-
вий ҳаётига таъсир кўрсатишнинг 
кучли қуроли сифатида намоён бўл-
моқда”. Бинобарин, мафкуравий хуруж-
лар инсон эътиқодига, турли дин, мил-
лат ва элатлар ҳамжиҳатлигига рахна 
солиш орқали сиёсий таъсир доирасига 
олиш воситасига айланиб қолаётгани-
ни инкор этиб бўлмайди. Зеро, бугун-
ги кунда дунёда шиддатли кечаётган 
бундай жараёнлар ижтимоий ҳаётнинг 

БАРТАРАФ ЭТИЛИШИ
ТИРБАНДЛИКЛАР

Жорий йил 10 апрелдан 10 майга қадар Экология, атроф-муҳитни муҳофаза қилиш ва иқлим 
ўзгариши, Транспорт, Ички ишлар ва Соғлиқни сақлаш вазирликлари ҳамкорлигида фойдаланишда 
бўлган автотранспорт воситаларининг экологик ҳолати юзасидан республика миқёсида “Тоза ҳаво” 

ойлигининг биринчи босқичи ўтказилди.

Ушбу ойлик “Атмосфера ҳавосини муҳо-
фаза қилиш тўғрисида”ги ва “Экологик назо-
рат тўғрисида”ги қонунлар ижроси доирасида 
ташкил этилиб, асосий эътибор автотранс-
портлар ташламаларини камайтиришга қа-
ратилди. Ташкилотчиларнинг таъкидлашича, 
сўнгги йилларда ишлаб чиқариш корхонала-
ри, автомобиллар сони кўпайиши атмосфе-
рага чиқарилаётган ташламалар миқдори 
сезиларли ортишига сабаб бўляпти.

Бугунги кунда республикамизда 4 мил-
лионга яқин автотранспорт воситаси мав-
жуд. Шундан 100 мингтаси носоз ҳисоб-
ланади. Улардан атмосферага бир йилда 
ўртача 1,3 миллион тонна зарарли ташла-
ма чиқади, бу умумий ҳажмнинг 63 фоизи-
ни ташкил этади. Ушбу кўрсаткич Тошкент 
шаҳрида қарийб 90 фоизга бориб қолади. 
2022 йил якунига кўра, ҳаво сифати халқа-
ро индексида пойтахтимиз 20-ўринни эгал-
лаган. 

ТуризмБиз ва дунё

САЙЁ²ЛИК СО²АСИ САЛО²ИЯТИ
¯ати¿ солинган косани тескари тутса ³ам 

тºкилмайди. ¯андай ¿илиб?
Жорий йил 29 март куни Президентимиз раҳбарлигида 
туризм салоҳиятини ривожлантириш юзасидан ўтказилган 
видеоселектор йиғилишида хорижий сайёҳларнинг 
Ўзбекистонда бир кун кўпроқ қолиши эвазига йиллик туризм 
экспорт ҳажмини 300 миллион долларга ошириш имкони 
мавжудлиги, туризм соҳасига берилаётган имтиёзлардан 
самарали фойдаланиш зарурлиги таъкидлаб ўтилган эди. 
Айни пайтда Навоий вилоятида ҳам  3 та туман ва 20 та 
маҳалла туризмга ихтисослаштирилиб, уларда алоҳида солиқ 
тартиби жорий қилинди.

Буюк ўзбек йўли Транспорт инфратузилмаси

Ўзбекистон Республикаси Президенти  
Шавкат Мирзиёев 3 июнь куни амалий  

ташриф билан Анқара шаҳрида бўлиб, жорий 
йил 28 майдаги сайловда Туркия Республикаси 

Президенти этиб қайта сайланган  
Режеп Таййип Эрдоғаннинг инаугурация 

маросимида иштирок этди.

Ўзбекистон Республикаси Президенти 
Матбуот хизмати сурати.

Давлатимиз  раҳбари ўз нутқида йи-
ғилганларга Ўзбекистон билан Европа 
Иттифоқи давлатлари ўртасидаги ҳам-
корликнинг бугунги ҳолати ҳақида маъ-
лумот берди. Остонада ўтган биринчи 
учрашувдан сўнг қисқа даврда амалга 

оширилган ишларни сарҳисоб қилди. 
Шунингдек, Ўзбекистон ва Марказий 
Осиё минтақаси давлатлари ва европа-
лик шериклар ҳамкорлигидаги ижобий, 
сифатли ўзгаришларни қайд этди.

МАРКАЗИЙ ОСИЁ ВА 
ЕВРОПА ИТТИФО¯И 
АЛО¯АЛАРИНИНГ  

ЯНГИ ИСТИ¯БОЛЛАРИ
Ўзбекистон Президенти Шавкат Мирзиёев 2 июнь куни Чўлпонота  

шаҳрида бўлиб ўтган “Марказий Осиё — Европа Иттифоқи” иккинчи 
саммитида иштирок этди ва  нутқ сўзлади.

Давоми 2-бетда

барча жабҳаларига, жумладан, маъна-
вий-мафкуравий соҳаларга ҳам жиддий 
таъсир ўтказмоқда. Шундай мураккаб 
шароитда тинчлик, барқарорликни ас-
раш, мустақилликни мустаҳкамлаш ҳар 
бир давлат олдида турган устувор вази-
фалардан бири бўлиб қолмоқда. Хусу-
сан, юртимизда мафкуравий хуружларга 

қарши маънавий-маърифий ишлар таъ-
сирчанлигини ошириш, мазкур соҳадаги 
ички ва ташқи таҳдид ҳамда хавф-ха-
тарларга қарши самарали курашиш, жа-
миятда мафкуравий иммунитетни мус-
таҳкамлаш борасида жиддий фикрлаш 
тақозо этилмоқда.

пойтахтимиз ³авосини  
¿ай даражада яхшилайди?

Давоми 3-бетда Давоми 4-бетда

Давоми 5-бетда

Эсенбоға халқаро аэропортида олий 
мартабали меҳмонни Туркия ҳукумати 
вакиллари ва Анқара музофоти раҳба-
рияти кутиб олди.

Тадбирда дунёнинг 80 га яқин мамла-
катлари вакиллари — давлат ва ҳукумат 
раҳбарлари, парламент спикерлари, юқори 
даражадаги расмий шахслар ҳамда Туркий 
давлатлар ташкилоти, Шимолий Атлантика 
шартномаси ташкилоти, Ислом ҳамкорлик 
ташкилоти ва бошқа нуфузли халқаро ту-
зилмалар раҳбарлари қатнашди.

Маросим чоғида Президентимиз 
 Туркия етакчисини сайловдаги  ғалабаси 

билан яна бир бор қутлаб, лавозимга 
киришгани билан табриклади, Туркия 
халқига катта муваффақиятлар ва фа-
ровонлик тилади.

Тадбир доирасида давлатимиз 
 раҳ бари маросимга таклиф этилган 
мамлакатлар етакчилари ва халқаро 
ташкилотлар раҳбарлари билан фикр 
алмашди.

Шу билан Ўзбекистон Республика-
си Президенти Шавкат Мирзиёевнинг 
 Туркияга ташрифи якунланди. 

ЎзА

Давлат рамзлари ҳар бир 
халқнинг мустақиллиги, 
озодлиги, тинчлиги ва 
барқарорлиги тимсоли. 
Давлат байроғи ва унинг 
рамзи бугунги Ўзбекистон 
ҳудудида қадимда мавжуд 
бўлган давлатлар билан 
тарихан боғлиқликни 
англатади ҳамда 
мамлакатимизнинг миллий-
маданий анъаналарини ўзида 
мужассамлаштиради.

Қайта тикланувчи энергия манбала-
ри экологик жиҳатдан тоза ва атроф-
муҳитга ҳеч қандай зарар келтирмай-
ди. Республикамизда энг самарали ва 
қулай қайта тикланувчи энергия манба-
лари асосан қуёш ва шамол энергияла-
ри ҳисобланади.

Президентимизнинг “2022-2026 
йилларга мўлжалланган Янги Ўзбе-
кистоннинг тараққиёт стратегияси 

Президент Шавкат Мирзиёев икки минтақа ўртасидаги ўзаро манфаатли ҳам-
корликнинг устувор йўналишлари, хусусан, савдо-сотиқ, транспорт йўлакларини 
боғлаш, сармоявий ва технологик шериклик, рақамли алоқа, иқлим муаммоларига 
қарши курашиш ва туризмни ривожлантиришга алоҳида тўхталиб ўтди.

Учрашув якунлари ва Ўзбекистон Президентининг нутқи халқаро ижтимоий-сиё-
сий ва эксперт-таҳлил доиралари ўртасида кенг резонансга сабаб бўлди.

Шарҳларда бугунги кунда Марказий Осиё ва Европа Иттифоқи ўртасидаги муно-
сабатлар изчил ривожланиб бораётгани ҳамда улар айни пайтда ўз тараққиётининг 
ҳал қилувчи даврини бошдан кечираётгани ҳақида фикрлар билдирилмоқда. Шу 
билан бирга, Ўзбекистон минтақалараро ҳамкорлик жараёнида муҳим ўрин тутади 
ҳамда  кўп жиҳатдан мамлакатимизнинг изчил ички ва ташқи сиёсати туфайли бу-
тун Марказий Осиё минтақаси учун янги истиқболлар очилаётгани  қайд этиляпти.

Муқобил энергия

ЭНГ МА¯БУЛ ЕЧИМ
ёхуд “яшил энергия”ни жорий этиш бºйича етакчи давлатлар 

¿аторига киришнинг осон усули
Мамлакатимизда саноатнинг кескин ривожланиши, 
қолаверса, аҳоли сонининг ортиши электр энергиясига 
бўлган талаб ўсишига олиб келди. Бугун юртимизда ишлаб 
чиқарилаётган электр энергиясининг 90 фоизидан ортиғи  
иссиқлик электр станциялари улушига тўғри келади. Бу электр 
станцияларида табиий газ, кўмир ва мазут сарфлаб, электр 
энергияси ишлаб чиқарилмоқда, дегани. Президентимиз 
таъбири билан айтганда, валютани ёқиб, электр энергия 
ишлаб чиқаряпмиз. Бундан ташқари, электр энергиясини 
ишлаб чиқариш сарф-харажатларининг қимматлиги, 
дунёда табиий газ, нефть ва кўмир каби табиий бойликлар 
захираси тугаётгани, атмосферага зарарли таъсирлари, 
электр энергиясига бўлган талабнинг ошиши биздан жиддий 
ўйланиш ва экологик тоза, қайта тикланувчан энергия 
манбаларидан фойдаланишни тақозо этмоқда.

 тўғрисида”ги фармонида мамлакати-
мизда “Яшил иқтисодиёт” технология-
ларини барча соҳаларда жорий этиш 
орқали 2026 йилга қадар иқтисодиёт-
нинг энергия самарадорлигини 20 
фоизга ошириш ва ҳавога чиқарилади-
ган зарарли газлар ҳажмини 20 фоизга 
қисқартириш чоралари кўрилиши на-
зарда тутилган. Мазкур стратегиянинг 
асосий вазифаларидан бири иқтисо-

диётнинг энергия самарадорлигини 
ошириш, муқобил энергия имконият-
лари ва табиий ресурслардан оқилона 
фойдаланишдан иборат.

Эътиборлиси, бу борада мамлака-
тимизда тизимли ишлар амалга оши-
рилмоқда. Нафақат саноат тармоқла-
ри ва ижтимоий соҳа объектларида, 
шу билан бирга, аҳоли ўртасида ҳам 
муқобил энергиядан фойдаланиш 
афзалликлари, имкониятлари ва иқ-
тисодий самаралари ҳақида кенг 
тарғибот-ташвиқот ишлари олиб бо-
рилмоқда. Натижада хорижий сармоя 
ёки давлат шерикчилик асосида қури-
лаётган шамол ва қуёш фотоэлектр 
станцияларидан ташқари, давлат кор-
хона ва ташкилотлари, тадбиркорлик 
субъектлари ва аҳоли хонадонларида 
ҳам муқобил энергия, хусусан, қуёш 
панелларидан фойдаланиш кенг йўл-
га қўйилмоқда.

Президентимизнинг жорий йил 16 
февралдаги “2023 йилда қайта тик-
ланувчи энергия манбаларини ва 
энергия тежовчи технологияларни 
жорий этишни жадаллаштириш чора-
тадбирлари тўғрисида”ги қарори асо-
сида берилган имтиёзлар жойларда 
“яшил энергетика”га ўтиш ишларини 
янги босқичга олиб чиқди. Мазкур қа-
рор мамлакатимизда электр энергия-
си тақчиллигининг қопланишига қа-
ратилган муҳим ҳужжат бўлди. Унга 
кўра, қатор тармоқларда қайта тикла-
нувчи манбаларни кенг жорий қилиш, 
бу борадаги ишларни комплекс таш-
кил этиш ҳамда инвесторлар учун қу-
лай шароит яратиш механизмларини 
амалга оширишга алоҳида эътибор 
қаратилмоқда. Айниқса, хонадонлар-
да кичик қувватли қуёш панелларини 
ўрнатишни рағбатлантириш бўйича 
“Қуёшли хонадон” дастурини амалга 
ошириш истеъмолчиларга қулайлик 
яратмоқда. 

Биргина Жиззах вилоятининг Пахта-
кор тумани мисолида оладиган бўлсак, 
ҳудудда 15 848 та истеъмолчи мавжуд. 

Уларнинг 15 168 нафари жисмоний ва 
680 таси юридик шахс саналади. Ту-
маннинг 2023 йилда электр энергиясига 
йиллик талаби 98,7 миллион киловатт-
ни ташкил қилади. Ушбу эҳтиёжни тўла 
қондириш мақсадида кичик қувватли па-
нелларни 159 объектда, 17 850 квадрат 
майдонга ўрнатиш режалаштирилган. 
Шундан 86 та аҳоли хонадонига 400 
минг киловатт соат, жорий йилда фой-
даланишга топшириладиган кўп қаватли 
уйларда 60 минг киловатт соатли кичик 
фотоэлектр станциялари ўрнатиш иш-
лари бошланган. Аҳамиятлиси, истеъ-
молчи эҳтиёжидан ортган электр энер-
гиясининг ҳар киловатини 1000 сўмдан 
давлатга сотиб, қўшимча даромад то-
пиши йўлга қўйилмоқда.  Пахтакорлик 
Фаррух Пиримқулов ушбу имтиёзлар-
дан тўлиқ фойдаланиб келаётганлар-
дан бири. 

— Хонадонимга 18 киловаттли қуёш 
панелини ўрнатганман. Бунинг учун ўз 
маблағимдан ташқари, банкдан узоқ 
муддатли 15 фоизли имтиёзли кре-
дит олдим. Айни пайтда soliq.uz плат-
формасидан рўйхатдан ўтиб, ҳар куни 
оиламиз эҳтиёжидан ортиқ ишлаб чи-
қарилган 12 киловатт соат электр энер-
гиясини давлатга сотяпман, — дейди у.

— Қарор асосида жорий йил Жиз-
зах вилоятидаги 498 та ижтимоий 
соҳа объекти ва давлат идорасининг 
25 минг квадрат метр том қисмига 5 
мегаватт кичик қувватли қурилмалар, 
8,3 минг литрли гелио-коллектор-
лар ўрнатилади, — дея изоҳлайди 
“Ўзэнергоинспекция” Жиззах ҳуду-
дий бўлими бошлиғи Бахтиёр Нор-
беков. — 750 тадбиркорнинг бино 
ва иншоотлари том қисмига жами 
15 мегаватт қувватли, мингдан зиёд 
аҳоли хонадонларига қуввати 6 ме-
гаватт қуёш панеллари ўрнатилади. 
Жорий йилда фойдаланишга топши-
риладиган 36 та кўп қаватли уй ҳам 
энергиятежамкор қурилмалар билан 
таъминланади. Бундан ташқари, За-
фаробод туманида лойиҳа қиймати  

4 миллиард 300 миллион сўмлик 2 та 
кичик микро гидроэлектр станцияси 
барпо этилади. 

Умуман, вилоятда камида 2 минг 
мегаватт қайта тикланувчи энергия 
манбалари учун салоҳият бор. Шун-
дан келиб чиқиб, Жиззахда 2023 йил-
да 270 мегаватт қуёш энергияси қув-
ватлари ишга туширилади ва шунинг 
ҳисобига 236 миллион киловатт соат 
энергия ишлаб чиқарилиб, танқислик 
ортиғи билан қопланади. Бунинг ҳи-
собига жами 71 миллион куб метр газ 
тежалади. 

— Қайта тикланувчи энергия ман-
баларидан фойдаланиш афзаллик-
ларини ўрганиб, университетимизда 
муқобил энергия имкониятларидан 
фойдаланиш, тежамкор электр энер-
гияси технологияларини жорий этиш-
га алоҳида эътибор қаратганмиз. Шу 
кунгача университетимиз бўйича жами 
222 та қуёш панели ўрнатиб, айни 
пайтда ушбу қурилмаларнинг бемин-
нат хизматидан фойдаланяпмиз. Ке-
лажакда бошқа биноларимизга ҳам 
қуёш панелларини ўрнатмоқчимиз. 
Бундан ташқари, кўчаларни ёритиш-
да, сув иситишда ҳам шундан фой-
даланишни режалаштирганмиз. Уму-
ман, университетимиз бўйича электр 
тежамкорликни 40 фоизга етказмоқ-
чимиз, — дейди Жиззах давлат педа-
гогика университети ректори Шавкат 
Шарипов. 

Қайта тикланувчи энергия манбала-
рини ўрнатишнинг давлат томонидан 
қўллаб-қувватланиши, бу борада бир 
қатор имтиёзлар берилиши тадбир-
корлик субъектларининг ҳам бу соҳага 
 эътиборини  оширмоқда. 

Зарбдор туманидаги электр тар-
моқлари корхонаси муҳандиси Фарҳод 
Ўрозов ҳудудда амалга оширилаётган 
ишлар ҳақида қуйидагиларни айтиб 
берди. 

— Айни пайтда туманимиздаги 
корхона ва ташкилотларга қуввати 
227 киловатт бўлган муқобил электр 

манбалари ўрнатилиб, фойдаланиш-
га топширилди. Жумладан, тумани-
мизда биринчилардан бўлиб “Бўстон 
палл три” МЧЖ қуввати 10 киловатт-
ли, “Зарбдор парранда” МЧЖ 20 ки-
ловаттли, “Зарбдор элеватор” МЧЖ 
эса 30 киловаттли қуёш панеллари 
ўрнатиб, ўзини электр энергияси би-
лан таъминлаб келмоқда. Буларни 
кўриб, бошқа тадбиркорлик субъект-
лари, жумладан, автомобилларга газ 
қуйиш шохобчаси эгалари ҳам қуёш 
панелларини ўрнатишга қизиқиш 
билдирмоқда. Вилоятимизда 72 та 
автомобилларга сиқилган газ сотиш 
шохобчаси мавжуд. Агар шуларнинг 
камида 50 фоизи муқобил манбаларга 
ўтказилса, бир йилда вилоятда  беш 
миллион беш юз киловаттгача электр 
энергияси тежалишига эришилади.

Соҳа мутахассисларининг хулоса-
сига кўра, 2023-2025 йилларда дунё-
нинг электр энергиясига бўлган тала-
би ҳар йили 3 фоиздан ўсиб боради. 
Биргина Жиззах вилоятида электр 
етишмовчилиги ўтган йилда 123 мил-
лион киловатт соатга етган бўлса, жо-
рий йилда бу рақам 156 миллион ки-
ловатт соат бўлиши кутилмоқда. Айни 
пайтда эса ушбу етишмовчиликларни 
қоплашнинг энг мақбул варианти си-
фатида муқобил энергия имконият-
ларидан, асосан, қуёш нурларидан 
самарали фойдаланиш кўрилмоқда. 
Зеро, юртимизда йилнинг уч юз кун-
дан ортиғи қуёшлидир. 

Дарҳақиқат, мамлакатимизда муқо-
бил энергия манбаларини ривожлан-
тириш учун кенг имкониятлар мавжуд. 
Президентимизнинг юқоридаги қарори 
эса мазкур соҳани янада ривожланти-
ришнинг ҳуқуқий асосини яратди, бу 
борада бошланган ишлар кўламини 
кенгайтирди. Эътиборлиси, аҳоли му-
қобил энергия афзалликларини амал-
да кўрмоқда.

Бугунги кунда давлатимиз томони-
дан “яшил энергия”ни жорий этиш бў-
йича эътибор, имтиёз ва имкониятлар 
кучайган. Хорижий инвесторлар, тад-
биркорлар ва аҳолининг ҳам бу соҳага 
қизиқиши ортиб боряпти. Буларнинг 
бари  яқин келажакда мамлакатимиз-
нинг электр энергиясига бўлган ўз эҳ-
тиёжини тўлиқ таъминлаши баробари-
да, дунёнинг “яшил энергия”ни жорий 
этиш бўйича етакчи давлатлари қа-
торидан жой олишига хизмат қилиши 
шубҳасиз.

Фарҳод НЕЪМАТОВ,
“Янги Ўзбекистон” мухбири

Биз ва дунё

МАРКАЗИЙ ОСИЁ ВА ЕВРОПА ИТТИФО¯И 
АЛО¯АЛАРИНИНГ ЯНГИ ИСТИ¯БОЛЛАРИ

— “Марказий Осиё — Европа Ит-
тифоқи” форматидаги мавжуд муно-
сабатлар ҳамда Ўзбекистон раҳба-
ри ва Европа Кенгаши Президенти 
Шарль Мишель ўртасидаги учрашув 
ва музокаралар натижаларидан кўри-
ниб турибдики, Қирғизистонда бўлиб 
ўтаётган мазкур учрашув Евроосиё 
қитъасининг икки энг муҳим минтақа-
си ўртасида савдо-иқтисодий, сармоя-
вий, илмий-техникавий ва гуманитар 
ҳамда хавфсизлик соҳаларида, шу-
нингдек, ҳар томонлама, тенг ҳуқуқли 
ва ишончли шериклик ҳамда ҳамкор-
ликни янада ривожлантиришга қара-
тилган.

Иккинчи саммит натижалари уни 
ютуқ деб аташга асос бўлиб, Марказий 
Осиё давлатлари ва Европа Иттифоқи 
ўртасида янги турдаги муносабатларни 
шакллантириш ҳақида гапиришга им-
кон беради. Чунки у Европа Иттифоқи 
билан ҳамкорлик доирасида  йирик ус-
тувор лойиҳаларни амалга ошириш им-
кониятини очди.

Бугунги кунда ушбу муносабатлар 
барқарор бўлиб, улар ҳозирда ўз тарақ-
қиётида ҳал қилувчи даврни бошдан 
кечирмоқда. Сиёсий соҳада ҳар икки 
минтақа давлатлари ўртасида юқори 
даражадаги ўзаро ишонч ўрнатилган, 
иқтисодиётда улар бир-бири учун му-
ҳим ҳамкор ҳисобланади.

Ўзбекистон Европага кераклиги 
аниқ ва бу муболаға эмас. Маълумки, 
Польша Европа Иттифоқининг бошқа 
давлатларига қараганда ўзбек тўқима-
чилик маҳсулотларини кўпроқ сотиб 
олади ва икки йил кетма-кет Ўзбекис-

— Марказий Осиёнинг асосий дав-
латлари — Ўзбекистон ва Қозоғистон 
халқаро ташкилотлар ва минтақавий 
тузилмалар доирасидаги муҳим му-
зокаралар борасида доимий плат-
формани ифодалагани учун халқаро 
дипломатия марказларига айланди.

Марказий Осиё ва Европа Иттифоқи дав-
латлари раҳбарларининг Қирғизистонда бўлиб 
ўтган иккинчи саммити якунларини, Марказий 
Осиё ва ЕИ давлатлари раҳбарларининг ана 
шундай форматда учрашгани туфайли, му-
ваффақиятли ва тарихий деб аташ мумкин.

Шу билан бирга, Ўзбекистон Президенти 
Шавкат Мирзиёев ва Европа Кенгаши Прези-
денти Шарль Мишелнинг учрашуви 2022 йил 
октябрь ойида Тошкентда бўлиб ўтган музока-
ралар ва эришилган келишувларнинг манти-
қий давоми бўлди.

Европа Иттифоқининг юқори мартабали 
расмийси ва Ўзбекистон раҳбарининг алоҳида 

— Мен Марказий Осиё ва Евро-
па Иттифоқи давлатлари ўртаси-
даги муносабатларнинг ривожла-
нишини, айниқса, Ўзбекистоннинг 
ЕИ билан фаол ҳамкорлигини кат-
та қизиқиш билан кузатаман.

Саммит доирасида Ўзбекистон 
Президенти Шавкат Мирзиёев-
нинг Европа Кенгаши Президенти 
Шарль Мишель билан музокара-
лари янги Ўзбекистоннинг тарақ-
қиёт стратегиясини ташқи сиёсат 
соҳасида амалга оширишнинг 
мантиқий давоми бўлди.

Европа Кенгаши Президенти 
янги Ўзбекистонда амалга оширилаётган ортга қайтмас демокра-
тик ўзгаришлар ва иқтисодий ислоҳотлар дастурини ҳар томон-
лама қўллаб-қувватлаш тўғрисидаги баёноти, шунингдек, конс-
титуциявий референдумнинг муваффақиятли ўтказилгани билан 
табриклаши юқоридаги фикрнинг ёрқин тасдиғидир.

Ўзбекистон ва ЕИ раҳбарларининг музокараларида ўзаро то-
вар айирбошлаш ҳажмини ошириш ва диверсификация қилиш, 
“GSP+” имтиёзли савдо режими давомийлигини узайтириш, сама-
рали транспорт йўналишларини, биринчи навбатда, Транскаспий 
транзит йўлагини ривожлантириш бўйича келишувларга эришил-
гани алоҳида аҳамиятга эга.

Ишончим комилки, “яшил” энергия, инновациялар ва юқори 
технологиялар, рақамлаштириш, экология, таълим, туризм ва 
бошқа йўналишларда қўшма дастур ҳамда  лойиҳаларни амал-
га оширишни фаоллаштириш нафақат Ўзбекистон, балки бутун 
Марказий Осиё минтақаси учун аҳоли фаровонлигини таъмин-
лашга хизмат қилади.

— Назаримда, ушбу саммит Ев-
ропа Иттифоқи ва Марказий Осиё 
мамлакатлари ўртасидаги алоқа-
ларни сақлаб қолиш ва мустаҳ-
камлаш учун ноёб ва муҳим май-
дондир.

Яширмайман, сўнгги беш йилда Ўзбе-
кистон ҳам МДҲ, ҳам Марказий ва Жанубий 
Осиёнинг бошқа халқаро форматларида ўз 
фаолиятини сезиларли даражада фаоллаш-
тирди. Ишончим комилки, буни мамлакатда 
яқинда  бўлиб ўтган ва  бўлажак глобал во-
қеалар тасдиқлайди.

Умуман олганда, ЕИ ва Марказий Осиё 
давлатлари ўртасидаги икки томонлама му-
носабатларнинг ўсиб бораётган динамика-
си истиқболдаги стратегик ҳамкорлик учун 
салмоқли салоҳият мавжудлигини тасдиқ-
лайди. 

Шунингдек, Европа томони Ўзбекистоннинг 
савдо тўсиқларини бартараф этиш ташаббуси-

Николай Коперник номидаги 
университетнинг сиёсий 

учрашуви ЕИ учун расмий Тош-
кент Брюсселга нақадар муҳим 
эканини тасдиқлайди.

Европа Иттифоқи Ўзбекис-
тон Президентининг Марказий 
Осиёда ўнлаб йиллар давомида 
тўпланиб қолган қатор муаммо-
ларни ҳал этиш ва минтақавий 
хавфсизликни таъминлаш бо-
расидаги саъй-ҳаракатларини 
юксак баҳолайди ва қўллаб-қув-
ватлайди. Ўзбекистоннинг ЕИ 
давлатлари, жумладан, Польша 
билан савдо айланмаси мамла-

кат “GSP+”  имтиёзли савдо тизимига киритил-
ганидан кейин фаол ўсиб бормоқда.

Янги Ўзбекистонда кенг кўламли исло-
ҳотлар давом этар экан, Европа Иттифоқи 
расмий Тошкент билан амалий ҳамкорлик ва 
алоқаларни мустаҳкамлашга кўмаклашмоқда. 
Шу боис, Брюссель Ўзбекистон томонининг 
“Марказий Осиё — Европа Иттифоқи” учинчи 
саммитини 2024 йилда Ўзбекистонда ўтказиш 
ташаббусини қўллаб-қувватлади.

Ишончим комилки, Қирғизистондаги саммит 
якунлари Ўзбекистон билан Европа Иттифоқи 
ўртасида Кенгайтирилган шериклик ва ҳамкор-
лик тўғрисидаги битим имзоланиши учун яхши 
асос бўлиб хизмат қилади.

ни, шунингдек, республиканинг 
ЖСТга тезроқ аъзо бўлишини 
қўллаб-қувватлашига ишонч 
билдирмоқчиман.

Айтганча, ушбу йўналишда 
биринчи қадам аллақачон қў-
йилган. ЕИ Ўзбекистоннинг хал-
қаро конвенцияларга қўшилиши, 
жумладан, атроф-муҳитни бош-
қариш ва инсон ҳуқуқлари каби 
соҳаларда эришган ютуқлари-
ни эътироф этган ҳолда, Ўзбе-
кистоннинг савдо имтиёзлари, 
“GSР+”  тизимидан фойдаланиш 

имкониятини тўлиқ қўллаб-қувватлади.
Ўйлайманки, дунё мисли кўрилмаган сиё-

сий ва иқтисодий муаммоларга дуч келаётган 
бугунги кунда Ўзбекистон ва Европа Иттифоқи 
ўртасидаги ҳамкорликнинг устувор йўналиш-
лари бизнес тузилмалари билан янги алоқа-
лар ўрнатиш, инвестиция, савдо ва логистика 
соҳаларида ҳамкорликни фаоллаштириш бў-
лиши керак. 

 Шу билан бирга, ҳамкорлик иқтисодий 
масалалардан ташқарига чиқиши шарт. Ўз-
бекистон Президенти Шавкат Мирзиёев Чўл-
понотадаги  нутқида таъкидлаганидек, ушбу 
ҳамкорлик таълим, соғлиқни сақлаш, иқлим, 
рақамли ва “яшил” технологияларни қамраб 
олиши керак.

тон маҳсулотларини биринчи импорт 
қилувчи бўлиб келмоқда. Польша тў-
қимачилик саноатини Ўзбекистон маҳ-
сулотларисиз қўллаб-қувватлаб бўл-
майди.

Қолаверса, Марказий Осиё Осиё-
дан Европа давлатларига энг муҳим 
транспорт-коммуникация омили ҳи-
собланади.

Европанинг Марказий Осиё мам-
лакатлари учун жозибадорлиги Евро-
па Иттифоқи мамлакатлари муноса-
батлар марказида ҳеч қандай сиёсий 
талабларни қўймаган ҳолда сармоя 
ва ноу-хау таклиф этиши билан боғ-
лиқ.

Ўзбекистон раҳбари Шавкат 
 Мирзиёевнинг саммитдаги иштироки 
мамлакатнинг кенг қамровли қудра-
ти ва халқаро рақобатбардошлигини 
ошириш, қўшма инновациялар, нафа-
қат Ўзбекистон — Европа, балки инно-
вацион ҳамкорлик учун кўп томонлама 
мулоқот платформасини яратиш, ин-
новациялар Марказий Осиё ва Европа 
давлатлари ўртасидаги амалий ҳам-
корликнинг янада кучли ҳаракатлан-
тирувчисига айланиши учун муҳим ма-
салаларни муҳокама қилиш имконини 
беради.

Бошланиши 1-бетда

— Ушбу учрашув Марказий 
Осиё минтақасида жаҳон иқти-
содиётини ривожлантиришнинг 
маркази сифатида янги давр 
очилганини тасдиқлади. Бу нафақат Марказий Осиёнинг ягона 
минтақа сифатида, балки минтақанинг Европа ва Осиё ўртасида 
боғловчи кўприк сифатида тан олиниши ҳамдир.  

Ўзбекистон Европа Иттифоқининг Марказий Осиё мамлакат-
лари ҳақидаги нуқтаи назарини ўзгартиришга муҳим ҳисса қўш-
ди ва Ўзбекистоннинг сўнгги қарийб етти йил ичидаги изчил ички 
ҳамда ташқи сиёсати туфайли минтақадаги барча мамлакатлар 
учун янги истиқболлар очилмоқда.

Президент Шавкат Мирзиёев ва Европа Кенгаши Президенти 
Шарль Мишель ўртасида 2 июнь куни бўлиб ўтган музокаралар 
Европа Иттифоқининг Ўзбекистон билан яқинлашуви ўзгармасли-
гини, шунингдек, янги Ўзбекистонда амалга оширилаётган демо-
кратик ўзгаришлар ва иқтисодий ислоҳотларнинг ЕИ томонидан 
тан олиниши ва қўллаб-қувватланишини тасдиқлади. 

“Дунё” АА

УШБУ МАТЕРИАЛНИ ЛОТИН ЁЗУВИГА АСОСЛАНГАН ЎЗБЕК 
АЛИФБОСИДА ЎҚИШ УЧУН МАЗКУР QR-KODНИ СКАНЕР ҚИЛИНГ.

Ер юзида икки юз элликка яқин 
давлат бор ва албатта, ҳар бир дав-
латнинг ўз рамзлари, байроғи мав-
жуд. Ҳар бир байроқ айрича ранг 
ва тимсолларга эга. Улар билан 
ёнма-ён балқиб турган байроғимиз 
ҳеч кимдан кам эмаслигимиз ва кам 
бўлмаслигимизни кўрсатиб туради. 

Байроқ қадим-қадимдан ҳар бир 
халқ учун мустақиллик, ҳурлик, тинч-
лик ва барқарорлик тимсоли бўлиб 
келган. Аждодларимиз ҳам юрт бай-
роғини муқаддас билиб, уни кўз қо-
рачиғидек асраган. Буюк Соҳибқирон 
Амир Темур ғолиблик байроғини юк-
сак кўтарди. Бу байроқ остида буюк 
эл бирлашди, у барпо этган улуғ сал-
танатни дунё тан олди. 

Бугунги кунда ҳам байроқ турли 
байрам тантаналарида, юртимиз де-
легациялари қатнашаётган xалқаро 
миқёсдаги тадбирларда, нуфузли 
спорт мусобақаларида Ватанимиз-
нинг шаъни, xалқимизнинг ғурур ва 
ифтиxорини ёрқин акс эттиради. 
Юртимиздаги байрам шодиёналари, 
тантаналари чоғида кўчаларимизга 
кўрк бағишлаб турган байроғимиз 
ҳар биримизда ғурур-ифтихор туйғу-
сини уйғотади.

2022 йил 18 ноябрь куни Олий 
Мажлис Қонунчилик палатаси-
да  “Ўзбекистон Республикасининг 
Давлат байроғи тўғрисида”ги қо-
нунга тегишли ўзгартиш ва қўшим-
чалар киритиш ташаббуси илгари 
сурилган эди. Ушбу ташаббус зами-
рида халқимиз, кенг жамоатчилик-
нинг таклиф ва истаклари турибди. 
Чунки амалдаги қонунда давлати-
миз байроғининг қаерларга доимий 
қўйилиши, ўрнатилиши, давлат 
байроғи тасвири туширилган бел-
гилардан ишлаб чиқарилаётган 
ёки реализация қилинаётган товар-
ларни ўтказиш учун тижорат мақ-
садларида фойдаланиш мумкин 
эмаслиги каби нормалар мавжуд-
лиги масаласига ойдинлик киритиш 
билан бир қаторда, уларни чеклов 
сифатида ҳам баҳолаш мумкин. 
Бу эса фуқароларимиз, кенг жа-
моатчилик, жумладан, тадбиркор-
ларимизнинг давлатимиз рамзи, 
ифтихори бўлган байроғимиздан ва 
унинг тасвиридан кенгроқ фойда-
ланишига йўл бермаётир. 

Амалдаги қонун миллий истиқло-
лимизнинг илк йилида, яъни 1991 
йилда қабул қилинганига эътибор 
қаратсак, у даврдаги қарашлар ва 
ёндашувлар ҳозирга келиб тубдан ўз-
гарди. Ўша даврларда ижтимоий ҳаё-
тимиз “давлат — жамият — инсон” 
парадигмасига асосланиб, давлат 
манфаатлари устун қўйилган бўлса, 
жорий йилнинг 30 апрелида халқимиз 
томонидан умумхалқ референдуми 
орқали қабул қилинган “Ўзбекистон 
Республикаси Конституцияси тўғри-
сида”ги конституциявий қонуннинг 
таг-замирида “инсон — жамият — 
давлат” парадигмаси туриши бундай 
қарашлар ўзгарганидан далолат бе-
ради. Инсон манфаатлари устунли-
гини таъминлаш нуқтаи назаридан 
амалдаги қонунга тегишли ўзгартиш 
ва қўшимчалар киритиш бугунги кун-
нинг муҳим талабидир.

Жаҳон геосиёсий майдонида гло-
баллашув жараёнлари кучайиши 
ҳамда замонавий ахборот техноло-
гиялари жадал ривожланиши кескин 
бурилиш ясамоқда. Дунёнинг турли 
минтақа ва давлатларида кечаётган 
аянчли воқеалар таҳлили оммавий 
ахборот воситалари, замонавий ах-
борот технологиялари, жумладан, 
ижтимоий тармоқлар ва электрон 
нашрлар кўп ҳолларда айрим буз-
ғунчи кучлар қўлида турли сохта, за-
рарли ғоя ва мафкураларни тарғиб 
этишнинг қулай ва тезкор воситасига 
айланиб қолаётганини кўрсатаётир. 
Бу каби таҳдидлар миллий ва уму-
минсоний қадриятлар емирилишига, 
зўравонлик, инсон тақдири, жамият 
ҳаётига беписандлик, масъулиятсиз-
лик, лоқайдлик, андишасизлик, бе-
ҳаёлик каби иллатлар илдиз отишига 
замин яратмоқда. Натижада одамзод 
ўз тарихий, диний, миллий-маъна-
вий илдизларидан узилиб қолмоқда. 
Мазкур ҳолат жаҳондаги кўплаб дав-
латларда умумий тенденцияга айла-
ниб бормоқда.

Глобаллашув шароитида мафку-
равий курашлар гоҳ ошкора, гоҳ пин-
ҳона тус олаётгани огоҳ, сезгир ва 

ҳушёр бўлишни талаб этмоқда. Дунё 
миқёсида юз бераётган энг хавфли 
ёвуз иллат мафкуравий хуружлар ўзга 
бир давлат фуқароларининг қалби ва 
онгини забт этиш, мафкурасидан воз 
кечтириш орқали “ўзгача” мафкура-
ларни онгига сингдиришда намоён 
бўлмоқда. 

Бугун шиддат билан ўзгараётган 
дунёда маънавий тубанлик таъси-
ри оқибатида маданиятсизлик, эъти-
қодсизлик каби қатор “таълимотлар” 
ошкора, баъзан эса яширин тарзда 

Буюк ўзбек йўли

хал¿ни бирлаштирувчи ва ³аракатга 
келтирувчи куч

Мансур МУСАЕВ,
Ижтимоий-маънавий 
тадқиқотлар институти 
бўлим бошлиғи, сиёсий 
фанлар  доктори

 тарғиб этилмоқда. Натижада миллий 
руҳ, миллатнинг ўзига хослиги ва ас-
рий қадриятларини зимдан емиришга 
замин яратилмоқда.

Ёвузлик, жаҳолат инсонни ва жа-
миятни тубанликка бошловчи, одам-
ларни ғаразли ният ва қабиҳ мақсад-
ларга ундовчи мафкуравий хуружлар 
доимо инсоният учун хатарли ҳисоб-
ланган. Инсонпарварлик тамойилига 
зид бўлган, жамиятда парокандаликни 
вужудга келтириш орқали бир миллат-
ни бошқасидан устун қўядиган, олий 
ирқ даъвосида бошқа халқларни қирғин 
қилишга чақирадиган ёвуз ғоялар маф-
куравий хуружлардир. 

Шу ўринда бу хуружлар муайян 
кучлар томонидан кишилар қалби ва 
онгига ёт ғояларни сингдириш мақса-

дида уларнинг ҳиссиётлари, эътиқоди 
ва туйғуларига таъсир кўрсатишда жа-
мият турмуш тарзи ва менталитетдаги 
ўзгаришларни теран англаган ҳолда 
ғоявий-мафкуравий, руҳий таъсир 
ўтказишда ноанъанавий ва нохолис 
усуллардан фойдаланиб, ўзларининг 
ғаразли мақсадларини “пухта” режа-
лар асосида амалга оширишини анг-
лаш лозим. Мафкуравий хуружлар 
шахсга, муайян ташкилот ва давлат-
га йўналтирилади, унинг асл мақсади 
ўша шахс, ташкилот ва давлатнинг 

нормал ҳаёт тарзи бузилишини назар-
да тутган сиёсий ва ижтимоий гуруҳ-
ларнинг ғаразли ниятларидан келиб 
чиқади. 

Ўз навбатида, мафкуравий хуруж-
лар инсон, жамият тушунчалари дои-
расидан чиқиб кетиб, яхлит инсоният, 
бутун кишилик тақдири билан боғлиқ 
глобал масалаларни ҳам қамраб ола-
ди. Ушбу жиҳати билан у ҳозиргача 
мавжуд бўлиб келган глобал муаммо-
ларнинг энг тажовузкори, энг бузғун-
чиси эканини англаш жоиз. Ҳозирги 
пайтда дунё жамоатчилиги томонидан 
кескин қораланаётган ғоявий-мафку-
равий хуружлар, халқаро террорчилик, 
диний экстремизм ва жаҳолатпараст-
лик, гиёҳвандлик, одам савдоси ҳам 
бузғунчи ғояларга асосланган. Бузғун-
чи ғоялар таснифидан ўрин олган ёвуз 
қарашлар турли тарқалиш доираси 
ва таъсир кучига эга. Айниқса, дунё-
да бўлаётган турфа воқеа-ҳодисалар, 
тез ўзгараётган бугунги кунда ҳаёт 
жараёни эртага қандай оқибатларга 
олиб келиши мумкинлигини олдиндан 
тасаввур қилиш қийин. Давлатимиз 
раҳбари қайд этганидек, “Дунёда тур-
ли информация оқимлари, ахборот 
маконлари ва манбалари, мафкура 
полигонлари кўп. Улардан қайсиси 
тўғри, қайсиси ишончли, қайси бири 

ғаразли эканини фарқлаш осон бўл-
маяпти. Мана, интернетни олайлик, 
унда нималар йўқ, ҳамма нарса бор. 
Ёлғон ҳам, тўғри нарса ҳам. Ҳатто 
одамларнинг куракда турмайдиган 
расво фикрларини ҳам интернетдан 
топиш мумкин. Биз болаларимизни 
ана шундай алдов ва ёлғон маълу-
мотлар гирдобида, бузуқ, зарарли 
ғоя ва мафкуралар қаршисида ёлғиз 
қолдиролмаймиз”. 

Мамлакатимизда мазкур ҳара-
катларнинг олдини олиш мақсадида 
Президентимизнинг 2022 йил 28 ян-
вардаги фармони билан тасдиқланган 
2022-2026 йилларга мўлжалланган 
Янги Ўзбекистоннинг тараққиёт стра-
тегиясини “Инсонга эътибор ва сифат-
ли таълим йили”да амалга оширишга 
оид Давлат дастурида “экcтpeмизм 
вa тeppopизмгa қapши куpaшишнинг 
caмapaли мexaнизмлapини шaкллaн-
тиpиш, яъни фуқapoлapнинг ҳуқуқ вa 
эpкинликлapини тaъминлaшгa имкoн 
бepaдигaн экcтpeмизм вa тeppopизмгa 
қapши куpaшиш бўйичa caмapaли 
дaвлaт cиёcaтини aмaлгa oшиpиш, 
ёт ғoялap тaъcиpининг oлдини oлиш 
вa улap тaъcиpигa тушиб қoлгaнлap 
билaн тизимли ишлaш opқaли улap 
муaммoлapини бapтapaф этиш, aҳo-
ли, aйниқca, ёш aвлoддa тeppopизм вa 
экcтpeмизм мaфкуpacигa қapши қaтъий 
вa бapқapop иммунитeтни шaкллaнти-
pиш” масаласи белгилаб берилган. 

Шу ўринда XXI асрга келиб мафкура 
полигонларида ўзида ёвуз ва бузғунчи 
ғояларни намоён этувчи миссионерлик 

ва прозелитизм ҳаракатлари тобора ку-
чаяётганини айтиб ўтиш жоиз. Мазкур 
ҳаракатлар дунё миқёсида дин ва ди-
ний конфессиялар ўртасидаги кескин-
лик ва қарама-қаршиликларни келти-
риб чиқаришга сабаб бўлаётир. Бу эса 
ғоявий-мафкуравий таҳдид сифатида 
намоён бўлаётган миссионерлик ва 
прозелитизм тўғрисида жиддий фикр-
лашни тақозо этмоқда. 

Миссионерлик ва прозелитизм зами-
рида ўзга мамлакатларнинг давлат су-
веренитетига, конституциявий тузумига 
нисбатан амалга оширилаётган сиёсий 
босим ва тажовузларни ғоявий жиҳат-
дан қўллаб-қувватлаш ётади. Бошқача 
айтганда, бу маънавий-маданий қад-
риятлар ҳамда диний воситалар орқа-
ли бошқа давлатларнинг ички ишига 
аралашувдир. 

Ҳар қандай халқ ва миллатнинг бир-
лашувида миллий ғоя муҳим аҳамият 
касб этади. Бугун янги ҳаёт қуриш, ри-
вожланган давлатлар қаторига чиқиш 
йўлида дадил бораётган мамлакати-
мизда ҳам миллий ғоя масаласи жуда 
муҳим аҳамиятга эга.

Миллий ғоя эзгуликка таянар экан, 
бузғунчи мафкурага қарши курашиш-
да аниқ мақсадга қаратилган тарғибот 
ишларини ташкил этиш масаласи дол-
зарблашиб бораверади. 

Мафкуравий хуружларга қарши 
миллий ғоя асосида курашда мактаб-
нинг ўрни алоҳида. Шу боис, бугун юр-
тимизда таълим-тарбия соҳасида кенг 
кўламли ислоҳотлар кечаётгани бежиз 
эмас. “Миллий тикланишдан — мил-
лий юксалиш сари” ғояси асосида 
Ўзбекистон тараққиётнинг янги даври-
га қадам қўйиб, ижтимоий-иқтисодий 
ва маънавий-маърифий соҳалардаги 
ислоҳотлар буюк умуммиллий мақсад-
га, умумхалқ ҳаракатига айланиб бор-
моқда.  

Маърифатпарвар жадид бобола-
римизнинг “Нажот — таълимда, на-
жот — тарбияда, нажот — билим-
да. Чунки барча эзгу мақсадларга 
билим ва тарбия туфайли эриши-
лади”, деган сўзларида теран маъно 
мужассам. Зеро, ҳар қандай давлат 
тараққиётининг тамал тоши бевосита 
таълим масалаларига қаратилаётган 
эътибор билан боғлиқ.

Тарихан боланинг таълим-тарбия-
сига жуда нозик ва жиддий масала 
сифатида алоҳида эътибор қаратил-
ган. Бу орқали юртнинг келажакдаги 
иқтисодий, сиёсий, ижтимоий, мада-
ний ва маънавий тараққиётига замин 
яратилган. Президентимиз Шарқ до-
нишмандларининг “Энг катта бойлик 
бу —  ақл-заковат ва илм, энг катта 
мерос бу —  яхши тарбия, энг катта 
қашшоқлик бу — билимсизликдир!” 
деган ҳикматли сўзларини келтириб, 
замонавий билимларни ўзлаштириш, 
чинакам маърифат ва юксак мада-
ният эгаси бўлиш узлуксиз ҳаётий 
эҳтиёжга айланиб бораётганини, на-
фақат ёшлар, балки бутун жамияти-
миз аъзоларининг билими, савиясини 
ошириш учун, аввало, илм-маърифат, 
юксак маънавият кераклигини, илм 
йўқ жойда қолоқлик, жаҳолат ва ал-
батта, тўғри йўлдан адашиш ҳолатла-
ри кузатилишини таъкидлаганида юз 
карра ҳақ эди. 

Мафкуравий хуружларга қарши ку-
рашда мамлакатимизнинг миллий ғоя-
си ҳар биримизга келажакка ишонч, 
мадад, куч-ғайрат, шижоат бериб, 
халқимиз ва миллатимизни улуғвор ва 
бунёдкор ишларга, Ватан, миллат, мус-
тақиллик ҳимояси йўлида бирлашишга 
сафарбар этади.  

Давлатимиз раҳбари таъбири 
билан айтганда, “Биз яратаётган 
янги Ўзбекистоннинг мафкура-
си эзгулик, одамийлик, гуманизм 
ғояси бўлади. Биз мафкура де-
ганда, аввало, фикр тарбиясини, 
миллий ва умуминсоний қадрият-
лар тарбиясини тушунамиз. Улар 
халқимизнинг неча минг йиллик 
ҳаётий тушунча ва қадриятларига 
асосланган”. Бинобарин, ўз мил-
лий ғоясига эга давлат мустаҳкам, 
қудратли ва обод бўлишини бар-
ча юртдошларимиз теран англаши 
 лозим.

Бошланиши 1-бетда

Давлат рамзлари ҳар бир 
халқнинг мустақиллиги, 
озодлиги, тинчлиги ва 
барқарорлиги тимсоли. 
Давлат байроғи ва унинг 
рамзи бугунги Ўзбекистон 
ҳудудида қадимда мавжуд 
бўлган давлатлар билан 
тарихан боғлиқликни 
англатади ҳамда 
мамлакатимизнинг миллий-
маданий анъаналарини ўзида 
мужассамлаштиради.

Зафар ХУДОЙБЕРДИЕВ, 
Олий Мажлис Қонунчилик 
палатаси депутати

Амалдаги қонунга ҳозиргача 5 
марта тегишли ўзгартиш ва қўшим-
чалар киритилиб, такомиллаштирил-
ган. Юқорида билдирилган фикрлар 
ҳамда сўнгги йиллардаги ислоҳот-
лар, очиқлик сиёсати натижасида 
фуқароларимиз сиёсий онги жадал 
ўсиб бораётганини, иқтисодиётда 
хусусий сектор улуши ортаётганини 
ҳисобга олсак, амалдаги қонун кон-
цептуал жиҳатдан ўзгартиш ва қў-
шимчалар киритишга муҳтож экани-
га яна бир бор амин бўламиз.

Шундан келиб чиқиб, Олий Маж-
лис Қонунчилик палатасининг бир 
гуруҳ депутатлари томонидан “Ўз-
бекистон Республикасининг Давлат 
байроғи тўғрисида”ги Ўзбекистон 
Республикаси қонунига ўзгартириш 
ва қўшимчалар киритиш ҳақида”ги 
қонун лойиҳаси ишлаб чиқилди ва 
жамоатчилик муҳокамасига қўйилди.

Мазкур қонун лойиҳасида қуйида-
гилар назарда тутилмоқда:

— Давлат байроғидан спорт му-
собақаларида, оммавий жисмоний 
тарбия тадбирларида, маданий ва 
ўзга оммавий тадбирларда, оилавий 
байрамларда, хотиравий саналарни 
байрам қилишда ҳамда бошқа ҳол-
ларда ҳам байроғимизга нисбатан 
зарур ҳурматни таъминлаган ҳолда 
фойдаланишга рухсат бериш;

— давлат рамзига зарур ҳурмат 
билан муомала қилган ҳолда ундан 
ва унинг тасвири туширилган бел-
гилардан жамоат жойлари ва би-
ноларда, яшаш ёки иш жойларида 
ҳамда уларга туташ бўлган ҳудуд-
ларда, транспорт воситаларининг 
салонида фойдаланиш мумкинли-
гини белгилаш;

— давлат органларининг рамзла-
рида (байроқ, геральдик белги) ва 
уларнинг расмий веб-сайтларида 
давлат байроғининг тасвири туши-
рилган белгилардан фойдаланишга 
ҳуқуқий асос ўрнатиш;

— давлат байроғи тасвирини уст-
ки кийимга безатиш мақсадида акс 
эттириш имкониятини яратиш белги-
лаб берилмоқда. 

Оддий айтганда, бу ўзгаришлар-
дан кейин фуқаролар ҳам байроғи-
мизга ҳурмат сақлаган ҳолда ундан 
ўз хонадонларида, иш жойларида 
эркин фойдаланиши мумкин бўлади. 
Айни пайтда Ўзбекистон фуқарола-
ри, шунингдек, Ўзбекистонда яшай-
диган бошқа шаxслар байроғимизни 
ҳурмат қилиши шарт экани билан 
боғлиқ талаб сақланиб қолади. 

Бир сўз билан айтганда, амал-
даги қонунга бундай ўзгартиш ва 
қўшимчалар киритилиши марказий 
кўчаларда, майдонларда, бошқа 
жамоат жойларида ва объектлар-
да нафақат байрам кунлари, балки 
кундалик ҳаётимизда ҳам давлати-
миз байроғини кўриш, ундан фахр-
ланиш туйғуларини кучайтиради ва 
уни миллий ғуруримиз тимсолига 
айлантиради. Зеро, байроғимизда 
руҳиятимиз, ғурур ва ифтиxоримиз, 
Ватанимиз ва xалқимизга  бўлган 
меҳр-муҳаббатимиз, 
келажакка ишончимиз 
мужассамдир.

Биз буюк тарих, буюк давлат, 
буюк маданият яратган хал¿миз!

Шавкат МИРЗИЁЕВ,
ªзбекистон Республикаси Президенти

Нуқтаи назар

Шу боис, бугунги кунда наинки пой-
тахтимизда, балки унга туташ ҳудудлар-
да йўл-транспорт иншоотларини қуриш 
долзарб вазифага айланган. Бундан кўз-
ланган асосий мақсад аҳолининг узоғини 
яқин қилиш ҳамда тирбандликнинг олдини 
олишдир. Бу ишларга “Ўзбекистон темир 
йўллари” акциядорлик жамияти тасарру-
фидаги “Кўприкқурилиш трести” унитар 
корхонаси жамоаси ҳам муносиб ҳисса 
қўшмоқда. Хусусан, трестнинг “13-кўп-
рикқурилиш отряди” жамоаси томонидан 
Зангиота туманидаги Назарбек шаҳарчаси 
ҳудудидан ўтган темир йўл ва автомобиль 
йўллари кесишмасида барпо этилаётган 
замонавий йўл ўтказгич фойдаланишга 
топширилгач, минглаб юртдошларимиз-
га катта қулайлик яратилади, уларнинг 
қимматли вақти тежалади. Ушбу кўчада 
транспорт воситаларининг ўтказувчанлиги 
ҳам кескин ошади. 

Сўнгги йилларда Тошкент вилоятининг 
Зангиота туманидаги Назарбек шаҳарча-
сида ҳам аҳоли сони сезиларли даражада 
ортди. Бугунги кунда унинг ҳудудидаги 13 
маҳаллада 33 мингдан зиёд аҳоли истиқо-

Экология, атроф-муҳитни муҳофаза 
қилиш ва иқлим ўзгариши вазирлигининг 
маълум қилишича, транспорт воситалари 
сони кундан-кун ортиши натижасида таш-
ламалар миқдори 2022 йилда 2021 йил-
дагига нисбатан 26 минг тоннага кўпайган. 
Бунга фойдаланиладиган ёнилғи турининг 
сифати, аҳолининг жамоат транспортидан 
кўп фойдаланмаслиги, автотранспорт во-
ситалари техник созлигига етарли даража-
да эътибор қаратилмаслиги каби омиллар 
асосий сабаб лардир. 

Автотранспорт воситаларининг техник 
носозлиги ва бошқа салбий жиҳатлар аянч-
ли оқибатларга ҳам олиб келяпти. Маълу-
мотларга қараганда, йўл ҳаракатини ташкил 
этишда техник воситаларнинг сифати паст-
лиги сабаб 2022 йилда 9 минг 902 та йўл-
транспорт ҳодисаси содир бўлган ҳамда 
уларда 9 минг 606 фуқаро жароҳатланган. 
2023 йилнинг дастлабки 4 ойи давомида эса 
2 минг 144 та йўл-транспорт ҳодисаси оқи-
батида 499 фуқаро ҳаётдан кўз юмган.

— “Тоза ҳаво” ойлигининг дастлабки 
босқичига доир тадбирларни ЙҲХБ инс-
пекторлари билан ҳамкорликда пойтахти-
миздаги йўл-патруль масканлари ва бе-
восита автопаркларда ўтказдик, — дейди 
Тошкент шаҳар экология, атроф-муҳит-
ни муҳофаза қилиш ва иқлим ўзгариши 
бош қармаси бош мутахассиси Дилрабо 
Раҳмонова. — Бунга мобиль экологик ла-
бораториямизни ҳам жалб этган ҳолда,  
11 минг 78 та автотранспорт воситасидан 
атмосферага ташланаётган зарарли газ-
лар миқдори текширилди. Уларнинг 408 
тасида меъёр бузилиши аниқланди ва ак-
сари автопаркларнинг ўзида созланди. 

Республика бўйича жамланган маълу-
мотларга кўра, ойлик давомида 161 минг 
537 та автотранспорт воситаси қамраб 
олинган ва шундан 153 минг 761 тасида ток-
сиклик даражаси, 7 минг 776 тасида тутун 
қуюқлиги текширилган. Уларнинг 2,7 фоизи-
да ишлатилган газларнинг ифлослантирув-
чи моддалари миқдори ўрнатилган меъёр-
лардан юқори экани аниқланган. 

Тадбир давомида ишлатилган газлар-
да ифлослантирувчи моддалар давлат 
стандартларининг белгиланган нормала-
рини қўпол равишда бузган 1 минг 549 та 
автотранспорт ҳайдовчисига нисбатан йўл 
ҳаракати хавфсизлиги хизмати ходимла-
ри томонидан Маъмурий жавобгарлик тўғ-
рисидаги кодекснинг тегишли моддалари 
билан 246 миллион 225 минг сўм жарима 

МУРАККАБ ИНШООТНИНГ БЕМИННАТ ХИЗМАТИ

қўлланди ҳамда 1 минг 525 тасининг ҳара-
кати вақтинча чекланди. 

Ўтказилган тадбир туфайли юртимиз 
ҳавоси бир оз бўлса-да мусаффолашди. 

Лекин транспорт инфратузилмасини замо-
навий даражага етказмасдан, хизмат сифа-
тини тубдан яхшиламасдан туриб асосий 
мақсадга эришиб бўлмайди.

Йўловчиларга хизмат 
сифати қандай 
яхшиланади?

— Сўнгги йилларда Тошкент шаҳри 
ҳар томонлама ривожланяпти, — дейди 
Транспорт вазирлиги ҳузуридаги Бош 
лойиҳа офиси раҳбари Муроджон Оби-
дов. — Муқим аҳоли, вақтинча яшов-
чилар, сайёҳлар, талабалар сони ҳам 
тобора ошиб боряпти. Ҳозирги кунда 
пойтахтда 3 миллион атрофида муқим 
аҳоли яшаётган бўлса, уларнинг 1,3 
миллиони доимий иш жойига эга. 

Ҳисоб-китобларга қараганда, аҳолининг 
кундалик ҳаракат эҳтиёжи олти миллион 
қатновни талаб этади. Бу  эҳтиёжнинг 1,5 
миллиони автобус, микроавтобуслар ва 

метро, қолган қисми 800 мингта енгил ма-
шина воситасида қопланяпти. Шу боис, 
автобуслар етишмаслиги, кутиш вақти кўп-
лиги ва тирбандлик каби муаммолар юзага 
келяпти.

Давлатимиз раҳбари ўтган йил 13 декабр-
да пойтахтимиздаги 18-автобус саройида 
бўлиб, аҳволни ўзи кўрган, янги автобуслар 
олиб келиш ва йўловчиларга қулайликларни 
ошириш бўйича топшириқлар берган эди. 
Шундан келиб чиқиб, жорий йил 16 феврал-
да Президентимизнинг “Жамоат транспорти 
тизимини ислоҳ қилиш чора-тадбирлари тўғ-
рисида”ги қарори қабул қилинди. Унга асо-
сан, апрель-май ойларида Тошкент шаҳри-
га 755 та замонавий автобус олиб келиниб, 
йўловчилар энг кўп йўналишларга қўйил-
ди. Натижада автобусларнинг кунлик сони  
1 минг 400 тага етди, 9 та қўшимча йўналиш 
очилди. Табиийки, йўловчи ташиш қуввати 
ошиб, автобуслар қатновининг оралиқ вақти 
қисқарди. Яқин кунларда яна 245 та автобус 
келтирилади.

Брутто шартномаси тизими 
нима беради?

Мамлакатимизда автомобиллашган-
лик даражаси 1000 кишига 86 та, Тошкент 
шаҳрида эса 240 тага тўғри келишини 
ҳисобга олсак, ҳали енгил транспортда  
ҳаракатланаётган аҳолининг асосий қисми 
шахсий транспорт воситасига эга эмаслиги-

ни кўриш мумкин. Лекин шундай бир пайтда 
пойтахт аҳолиси йилига 100 минг нафарга 
кўпайяпти, транспорт воситалари сони эса 
2022 йилда 76 мингтага ўсган. Бу тирбанд-
лик кузатилаётган асосий транспорт арте-
рияларига юклама тобора ортиб боришини, 
айниқса, ўқув йили даврида янада ошиши-
ни намоён этади.

— Президентимизнинг жорий йил  
2 февралдаги “Тошкент шаҳар жамоат 
транспорти тизимини янада ривожланти-
ришга доир қўшимча чора-тадбирлар тўғри-
сида”ги қарорида тизим инфратузилмасини 
ривожлантириш, метрополитен тармоғини 

кенгайтириш, замонавий транспорт-ўтиш 
боғламаларини ташкил этиш ҳамда жамоат 
транспорти ҳаракатига устуворлик бериш 
учун чорраҳа ва кўчаларни қайта лойиҳа-
лаштириш, тариф сиёсатини такомиллашти-
риш орқали соҳа корхоналарини молиявий 
соғломлаштириш ва хусусий сектор улуши-
ни икки баробар ошириш вазифаси қўйилган 
эди, — дейди Муроджон Обидов. — Ҳужжат-
да велосипед ва бошқа моторсиз транспорт 
турларини ривожлантириш, жумладан, пиё-
далар ва велотранспорт учун қулай ҳара-
катланиш йўлаклари яратиш, рақамли тех-
нологиялар ва инновацион ёндашувларни 
кенг қўллаган ҳолда транспорт воситалари 
ҳаракатини бошқаришнинг интеллектуал 
(“ақлли чорраҳа”, “ақлли автобус” ва “ақлли 
бекат”) тизимларини жорий этиш ҳамда йўл 
ҳаракати хавфсизлигини таъминлашга ҳам 
алоҳида эътибор қаратилди.

Бу масалалар изчил амалга ошириб ке-
линяпти. Жумладан, жамоат транспортини 
молиялаштиришнинг янги брутто шартно-
маси тизими жорий этилмоқда. Мазкур ти-
зим йўналишларда чекланган тарифларда 
йўловчи ташиш хизматлари учун “босиб 
ўтилган йўл” ва “сифат” мезонларидан ке-
либ чиққан ҳолда ҳисоб-китоб қилишни на-
зарда тутувчи ваколатли орган ва ташувчи 
ўртасида тузилган шартномага асосланади. 
Йўналишларни ташувчиларга бириктириш 
тендер асосида жорий қилинади.

Брутто шартномасини йўлга қўйиш жа-
раёнида аҳоли учун бир соат ичида имтиёз-

ли тўлов асосида манзилга етиб боргунча 
(1 соат ичида) бир нечта транспортдан 
фойдаланиш имкониятини берувчи янги 
тариф режалари, бекатлар яқинида енгил 
транспорт воситалари йўловчиларини ту-
шириш-чиқариш жойларини барпо этиш, 
йўл бўйидаги тартибсиз тўхташ ҳудудлари-
ни тартибга солиш каби ишлар ҳам амал-
га оширилади. Масалан, битта кўчанинг 
6 километр масофасида юқоридаги комп-
лекс тадбирларни жорий этиш натижасида 
жамоат транспортининг ташув қуввати 2,5 
баробар ортади, чорраҳалар мувофиқ-
лаштирилган тизимининг йўлга қўйилиши 
орқали эса кунига 19 минг литргача ёнилғи 
тежалишига ва катта миқдордаги зарарли 
газнинг ҳавога чиқарилиши камайишига 
эришилади. Энг асосийси, ушбу йўлда ҳа-

ракатланаётган транспорт оқими камайти-
рилмаган ҳолда қайд этилган самараларга 
эришиш мумкин.

Президентимиз шу йил 26 май куни 
пойтахтда бу борада амалга оширилаёт-
ган ишлар, Тошкент шаҳрининг янгиланган 
транспорт бош режаси билан бевосита та-
нишди. Қайд этилганидек, режа шаҳарнинг 
кенгайиши ва йўловчилар оқими таҳлили 
асосида 167 та йўналишдан иборат тарзда 
ишлаб чиқилган. Шундан 17 тасида кунлик 
режа белгилаш тартиби бекор қилиниб, бо-
сиб ўтилган масофага қараб ҳисоб-китоб 
тизимига ўтилган. Июнь-июль ойларида 
қолган 150 та йўналиш ҳам тендер савдо-
лари орқали шундай тизимга ўтказилиши 
қатновлар мунтазамлигини таъминлайди, 
ўз навбатида, хизмат сифати ошади.

Давлатимиз раҳбари йўлкира тўлови 
тизимини тартибга солиш, ҳаракат назо-
ратини рақамлаштириш, бекатларда ша-
роитларни яхшилаш бўйича кўрсатмалар 
бериб, жумладан, бундай деди: “Янги ав-
тобуслар, албатта, халқимизга қўшимча 
шароит яратди. Эндиги вазифа йўллар-
да тирбандликни камайтириб, автобус-
ларнинг эркин ҳаракатини таъминлаш. 
Пировард мақсад — Тошкентда жамоат 
транспорти қамровини 2 миллион йўлов-
чига етказиш”.

Бозор мантиғи асосида иш 
юритилганда ...

Мутахассислар фикрича, аслида, ҳаво 
сифатини яхшилаш ва тирбандликнинг ол-
дини олишда бозор мантиғи асосида иш 
тутишнинг самараси катта. Буни жаҳон таж-
рибаси ҳам тасдиқлайди. Масалан, Лондон 
шаҳрида тирбандлик авж олган соатларда 
машина ҳайдаш нархи ошириб қўйилади. 
2003 йили соат 07:00 дан 18:00 оралиғида 
Лондон марказидаги йигирма бир квадрат 
километрли ҳудудга кирадиган ҳайдовчилар 
учун 5 фунт стерлинг (8 доллар) миқдорида 
тўлов белгиланди. Йиллар мобайнида бу 
миқдор ошиб бориб, 2020 йилда 15 фунт 
стерлингга етди. Ўз навбатида, тўлов эвази-
га кириладиган ҳудуд кенгайтирилди. Етти 
юзга яқин жойда ўрнатилган видеокамера-

лар машиналар рақамларини сканерлайди 
ва уларни тўлов қилган ҳайдовчилар рўй-
хати билан солиштиради. Лондон маркази-
да тўлов қилмаган ҳайдовчиларга 80 фунт 
стерлинг (130 доллар) миқдорида жарима 
солинади.

Жаҳонга машҳур иқтисодчи Чарльз Уи-
лан ҳам бу режа хусусидаги фикрларини 
билдирар экан, юқори нархлар талабни 
пасайтиришига урғу беради. Қатнов нархи 
ошиши баъзи ҳайдовчиларни камроқ ма-
шинани ҳайдашга ундайди. Арзонроқ бўл-
ган жамоат транспортидан фойдаланишга 
эҳтиёж ошади. Бундан ташқари, енгил ма-
шиналарнинг камайиши автобусларнинг тез 
ҳаракатланишига йўл очади. 

Лондонда дастур ишга тушгач, бир ойдан 
кейин транспорт ҳаракати 20 фоиз камай-

ган. Тирбандлик ҳудуди саналган йўлларда 
ўртача тезлик икки баробар ошган, автобус-
ларнинг кечикиши икки баробар камайиб, 
ундан фойдаланувчилар сони 14 фоиз кў-
пайган. Табиийки, Лондон ҳавоси ҳам шунга 
яраша тоза бўлди.

Шу жиҳатдан қараганда, Тошкент шаҳ-
рида жамоат транспортига устувор аҳамият 
қаратилаётгани, айниқса, экологик тоза 
бўлган метро қурилишини кенгайтиришга 
кўрсатилаётган алоҳида эътибор диққатга 
молик. 2017 йилда қурилиши бошланган 
йирик лойиҳа — янги ер усти ҳалқа метро 
йўналишининг барпо этилиши ва бугунги 
кунда йўловчиларга хизмат кўрсатаётгани 
пойтахт аҳолиси ҳамда меҳмонлари учун 
катта қулайлик туғдиряпти. 

Мутахассислар фикрича, ушбу лойи ҳа-
нинг Сергели ҳамда Дўстлик-2 — Қўйлиқ 
йўналиши фойдаланишга топширилиши на-
тижасида унга туташ кўчаларда транспорт 
тирбандлиги 10-15 фоиз камайган. 2-босқич 
ишлари якунига етгач, у бир кунда 40 минг-
га яқин йўловчига хизмат кўрсатиш қувва-
тига эга бўлади. Бунинг эвазига ушбу йўна-
лишларда шахсий транспортларга эҳтиёж 
камайиб, тирбандлик бартараф этилади. 
Хусусан, Қўйлиқ — Сергели йўналишида ҳа-
ракатланадиган кунлик автомобиллар сони  
32 мингтагача қисқариб, транспорт оқими 
12 фоиз камайиши кўзда тутилмоқда. 

Бундан ташқари, пойтахт кўчаларида 
хизмати йўлга қўйилаётган мингта автобус-
нинг аксарияти экологик тоза — электр қув-
вати ёрдамида юради.

Шаҳарларимиз транспорт инфратузил-
маси замонавий талабларга жавоб бериши 
учун ҳали кўп иш қилиниши, жамоат транс-
портига катта эътибор қаратилиши керак. 
Жамоат транспорти аҳоли учун қулай ва 
аниқ ишлаши, шаҳарнинг исталган ҳудуди-
дан иккинчи ҳудудига пиёда ёхуд велоси-
педда хавфсиз бора олиш учун шароитлар 
яратилган бўлиши зарур. Тўғри, айрим ша-
ҳарларимизда кейинги пайтда бу борада 
анча-мунча ишлар қилиняпти. Лекин мам-
лакат миқёсида олганда бундай ҳудудлар 
ҳали унчалик кўп эмас.

Яна бир томони, яхши транспорт инф-
ратузилмаси ҳар биримизнинг ишга, уйга 
борадиган йўлимиз ва вақтимизни қисқар-
тиради, демакки, бошқа ишлар учун кўп-
роқ вақт сарфлаймиз. Ҳаётимиз қулайли-
ги ва соғлом турмуш кечиришимиз наинки 
автотранспорт инфратузилмаси, бошқа 
ҳаётий муҳим жиҳатлар билан ҳам чам-
барчас боғлиқ. Назаримизда, бу борадаги 
ишларни кундалик кўникмаларимизни ўз-
гартиришдан бошласак, маъқул бўлади. 
Айтайлик, ҳар биримиз ҳафтасига бир кун 
машинамизни “қантариб” қўйишга ўтсак, 
яшаш жойимиз ҳавоси ва соғлиғимиз ях-
шиланишига ҳисса қўшган бўламиз.

Бизга бу борада чор-атрофимизда ибрат 
бўладиган воқеалар кўп. Ана шулардан би-
рига Бухоро давлат университети фаолияти 
мисолида гувоҳ бўлиш мумкин. Олий ўқув 
даргоҳи ўқитувчилари ва талабалари то-
монидан ҳар жума куни ташкил этилаётган 
веломарафон ва пиёда юриш акциялари 
ҳамжиҳатлик, бирдамлик, соғлиқ йўлида қи-
линаётган эзгу иш сифатида иштирокчилар 
сафини кенгайтириб бормоқда.

Абдурауф ҚОРЖОВОВ, 
иқтисодий шарҳловчи

Транспорт инфратузилмаси

мат қилади. Шаҳарчада ва Зангиота тума-
нида яшовчи аҳоли, қўшни қозоғистонлик 
қардошлар Тошкент шаҳрига асосан 4Р253 
автомобиль йўли орқали бориб келади. 
Транспорт сонининг ортиши, айниқса, ушбу 
ҳудуддан ўтувчи темир йўл ва автомобиль 
йўли кесишмасининг вақти-вақти билан ёпи-
либ туриши ва узундан-узоқ  тирбандликлар 
келиб чиқиши сабабли пойтахтимиз ҳамда 
унга туташ манзилга қатнов тобора қийин-
лашиб бормоқда.

Бунинг биринчи сабаби — поездларнинг 
кундалик ҳаракати, тепловозларнинг ман-
ёврлари туфайли “Назарбек” темир йўл 
станцияси ҳудудидан ўтган автомобиль 
йўли муайян муддатга ёпиб қўйилишидир. 
Бундай ҳолатлар эрталаб ва кечқурунга 
тўғри келиши сабабли Тошкент шаҳрига 
бораётган ва ундан қайтаётган аҳоли авто-
транспортларидан иборат катта тирбандлик 
ҳосил бўлади. 

Ушбу ҳудудда яшовчи юртдошларимиз-
дан тушган кўплаб мурожаатлар инобатга 
олинган ҳолда, Президентимизнинг 2020 
йил 28 декабрдаги “2021–2023 йилларда 
Ўзбекистон Республикасининг ижтимоий 

ва ишлаб чиқариш инфратузилмасини ри-
вожлантириш чора-тадбирлари тўғриси-
да”ги қарори ва Вазирлар Маҳкамасининг 
2021 йил 28 апрелдаги фармойишига асо-
сан, “4Р253 “Тошкент шаҳри — Туркистон 
ш/х — Қозоғистон Республикаси чегараси” 
автомобиль йўлининг 3 километридаги 
темир йўл устидан йўл ўтказгич қуриш” 
лойиҳаси ишлаб чиқилди. Унга кўра, “Уму-
мий фойдаланишдаги автомобиль йўл-
ларини қуриш ва реконструкция қилиш 

дирекцияси” давлат унитар корхонаси 
буюртмачи сифатида белгиланди. Лойиҳа 
эса “Йўл-лойиҳа бюроси” масъулияти чек-
ланган жамияти томонидан тайёрланди. 
Бош пудратчи этиб “Кўприкқурилиш трес-
ти” унитар корхонаси таркибидаги “13-кўп-
рикқурилиш” отряди танланди.

Мазкур лойиҳа анча мураккаб ечимга 
эга. Унга биноан, энг аввало, темир йўл 
ва автомобиль йўли кесишмасида  умумий 
узунлиги 398 метр, кенглиги 22 метр, кўприк 

ости баландлиги 7 метр бўлган йўл ўтказ-
гич, унинг устидан эса узунлиги 21,8 метр, 
кенглиги 18,5 метрли уч изли темир йўл 
кўпригини қуриш, улар кесишмасида яна 
узунлиги 28 метр, эни 12,5 метрдан иборат 
автомобиль йўли ўтказгичини барпо этиш 
режалаштирилганди. Бунинг учун иншоотга 
туташ бўлган 23 та уй-жой, тадбиркорлик 
субъекти биноларини кўчириш зарур эди. 

— Даставвал тажрибали мутахас-
сисларимиз билан лойиҳанинг ҳар бир 
жиҳатини пухта ўрганиб, замонавий 
техникаларда тупроқ ишларини бажар-
дик, — дейди “13-кўприкқурилиш отря-
ди” мутахассиси Бекзод Шералиев. — 
Шундан сўнг мустаҳкам темир-бетон 
пойдеворлар босқичма-босқич тайёр-
ланди ва лойи ҳа бўйича ётқизилди. 
Узунлиги 21,80 метрлик икки йўлакли 
темир йўл кўприги қуриб битказилиши 
билан поездлар ҳаракати йўлга қўйил-
ди.  Эътиборлиси, зарурат туғилганда, 
3-темир йўл йўлагини қуриш учун ҳам 
муҳандислик шароитлари яратилди. 

Бундан ташқари, ер ости, яъни авто-
мобиллар ҳаракатланадиган қисмида 
ноқулай об-ҳаво шароитида, хусусан, 
меъёридан ортиқ ёмғирли кунларда сув 
тўпланиб, транспорт воситалари ҳара-
катланишини қийинлаштирадиган ҳо-
латлар содир бўлишининг олдини олиш 
мақсадида сувни чиқариб ташловчи на-
сос станцияси қурилди. Ёмғир суви йўл 

остига ўрнатилган 28 тонналик махсус 
захирада йиғилади ва улар насослар ёр-
дамида чиқариб ташланади. 

Тўғри, аҳоли яшаш жойлари ва тадбир-
корлик субъектлари бинолари, қурилиш ҳу-
дудидан ўтган коммуникация тармоқларини 
кўчириш анча вақт талаб қилди. Бу масала-
лар Тошкент вилояти ҳокимлигининг яқин-
дан кўрсатган амалий ёрдами ва геодезия 
мутахассислари билан ҳамкорликда ҳал 
этилди. 

Лойиҳа доирасида объектда жами 7,6 
минг кубометр бетон, 104 минг кубометр 
тупроқ ва 3,4 минг тонна асфальт ётқизиш 
ишлари олиб борилди. Автомобиль ва те-
мир йўл ўтказгичларида 42 та темир-бетон 
оралиқ қурилма, йўл ўтказгичда 521 та тир-
гак девор монтаж қилинди, 90 та ёритиш 
устуни ҳамда 648 метр ҳимоя тўсиқлари 
ўрнатилди. 

Эндиликда иншоотни қуриш даври-
да маҳаллий аҳолининг айланма йўллар 
орқали юриши, вақт ва маблағ йўқотиш-
ларига сабаб бўлган қийинчиликлар ҳам 
ортда қоляпти. Унинг фойдаланишга топ-
ширилиши маҳаллий аҳоли ва ушбу йўл-
дан ўтиб қайтаётганларнинг қимматли 
вақтини тежаш, автомобиллар тирбандли-
гининг олдини олиш баробарида, атроф-
муҳит экологияси яхшиланишига ҳам хиз-
мат қилади. Ҳисоб-китобларга қараганда, 
бир кеча-кундузда ўртача 10 мингта авто-
транспорт воситасининг узлуксиз қатнови 
таъминланади.

Рустам ҲАЙДАРОВ,
журналист

Бунёдкорлик манзиллари

пойтахтимиз ³авосини ¿ай даражада яхшилайди?
ТИРБАНДЛИКЛАР

Бошланиши 1-бетда

РЕСПУБЛИКА БЎЙИЧА ЖАМЛАНГАН 
МАЪЛУМОТЛАРГА КЎРА, ОЙЛИК ДАВОМИДА 161 
МИНГ 537 ТА АВТОТРАНСПОРТ ВОСИТАСИ ҚАМРАБ 
ОЛИНГАН ВА ШУНДАН 153 МИНГ 761 ТАСИДА 
ТОКСИКЛИК ДАРАЖАСИ, 7 МИНГ 776 ТАСИДА ТУТУН 
ҚУЮҚЛИГИ ТЕКШИРИЛГАН. УЛАРНИНГ 2,7 ФОИЗИДА 
ИШЛАТИЛГАН ГАЗЛАРНИНГ ИФЛОСЛАНТИРУВЧИ 
МОДДАЛАРИ МИҚДОРИ ЎРНАТИЛГАН МЕЪЁРЛАРДАН 
ЮҚОРИ ЭКАНИ АНИҚЛАНГАН. 

Президентимиз табиатимизни ас-
раб-авайлаш, сув, ҳаво ва атроф-му-
ҳитни тоза тутиш ҳар бир маҳалла 
аҳолисининг маданияти ва амалий ҳа-
ракатига айланиши кераклигини алоҳи-
да таъкидлаган эди. 

Бу борада мавжуд вазиятни ижобий 
томонга ўзгартириш учун экология ва 
атроф-муҳитни асраш бўйича саъй-ҳа-
ракатлар, хусусан, “Яшил макон” умум-
миллий лойиҳаси доирасидаги ишлар 
кучайтирилди. 

Фикримизча, экология ва атроф-му-
ҳитни асраш чиқиндиларни камайти-
риш ва уларни қайта ишлаш тизимини 
самарали йўлга қўйишга ҳам кўп жи-
ҳатдан боғлиқ. Сўнгги йилларда дунё-
даги кўплаб мамлакатлар ёпиқ циклли 
иқтисодиёт экологик муаммоларни ҳал 
қилишнинг асосий чораси деб ҳисобла-
моқда. 

Чунки у атроф-муҳит ифлосланиши-
нинг олдини олиш билан бирга, ресурс-
ларни тежаш, биологик хилма-хиллик-

Вилоятга бириктирилган Самар-
қанд иқтисодиёт ва сервис институти 
билан ҳамкорликда Хатирчи, Нурота 
ва Қизилтепа туманларининг турис-
тик салоҳиятини ошириш бўйича 2023 
йилда ҳамкорликдаги режалар ишлаб 
чиқилиб, бугунги кунда ҳаётга татбиқ 
этилмоқда. Жараёнда институт илмий 
ходимлари ҳудуднинг туризм объектла-
ри тарихини ўрганиб, мавжуд контент-
ни бойитиш мақсадида илмий хулоса-
лар тайёрламоқда. Бунинг натижасида 
туризмга ихтисослашган туман ва ма-
ҳаллалар тарихи, ёдгорликлари ва кон-
тенти яратилади ҳамда улар асосида 
камида 12 та тилда туризм пакетлари 
ишлаб чиқилади. Шунингдек, хорижий 
тиллар йўналишларида ўқиётган тала-
баларнинг камида 2 ойлик амалиёти 
ушбу туманларда ташкил этилади ва 
туризм хизмат кўрсатиш инфратузил-
маси ходимларининг малакаси оши-
рилади, малакали гид-экскурсоводлар 
тайёрлаш йўлга қўйилади.

— Вилоятда туризм соҳасини янада 
ривожлантириш учун барча имконият-
лар мавжуд, — дейди Самарқанд Иқ-
тисодиёт ва сервис институти илмий 
ишлар ва инновациялар бўйича про-
ректори Дилбар Аслонова. — Илмий 
ўрганишлар хулосалари асосида ту-
ризм объектларининг жозибадорлиги-
ни бундан-да ошириш бўйича тавсия-
лар ишлаб чиқилади. Ўйлайманки, бу 
ҳамкорлигимиз ўзининг юксак самара-
сини бериб, вилоятга келувчи сайёҳлар 
оқими янада кўпаяди.  

Қизилтепа туманининг туризм са-
лоҳияти ва бу борадаги имкониятла-
ри алоҳида эътирофга лойиқ. Бир то-
мондан, Маликчўл саҳросига, иккинчи 
тарафдан Бухоро вилоятига туташ 
бу замин азалдан меҳнаткаш халқи, 

Экология

“ЁПИ¯ ЦИКЛЛИ И¯ТИСОДИЁТ”НИНГ 
АФЗАЛЛИКЛАРИ НИМАДА?

Ғолиб АБДУСАЛОМОВ,
“Янги Ўзбекистон” мухбири

 ишбилармон инсонлари билан вилоят-
да ўз ўрнига эга бўлиб келган. Биргина 
Зармитан қатиғининг довруғини эшит-
маган киши бўлмаса керак. У ўзининг 
шифобахшлиги ва тайёрланиш услуби 
билан бетакрор. Қизиқарли жиҳати, бу 
ерда тайёрланадиган  қатиқ солинган 
косани тескари тутса ҳам тўкилмайди. 
Туманга келган инсон борки, бу қатиқ-
дан тотмай ортга қайтмайди. Бу, ўз нав-
батида, ҳудудда гастрономик туризм 
ривожида ҳам муҳим аҳамиятга эга. 
Ҳозирда М-37 магистрал йўлида таш-
кил қилинган сотув пунктида Зармитан 
қатиғидан татиб кўрган сайёҳларда 
унинг тайёрланиш жараёнини кўриш 
истаги ҳам пайдо бўлиши табиий ҳол.

Туманнинг туризм салоҳияти ҳақида 
гап кетганда, Тўдакўл сув ҳавзаси ало-
ҳида тилга олинади. Бу ерда барча қу-
лайликларга эга  дам олиш масканла-
ри ташкил этилиб, пляж туризми йўлга 
қўйилган. Соҳил бўйида барпо этилган 
пляж дам олиш соғломлаштириш мас-
кани ва аквапаркнинг умумий қиймати 
6 миллион доллар. Очиқ осмон остида 
ўтказиладиган қизиқарли концерт ва 
шоу дастурлар меҳмонларнинг мароқ-
ли дам олиши учун хизмат қилади. 

Ўтган йили соҳил атрофида бир 
вақтнинг ўзида 2500 сайёҳга хизмат 
кўрсатадиган дам олиш маскани таш-
кил этилган эди. Туризм соҳасида бе-
рилаётган имтиёзлар ҳисобига бу ерда 
янги пляж, туризм зоналари, 2 та дам 
олиш маскани, 10 та оилавий меҳмон 
уйи ҳамда 15 турдаги туризм хизматла-
ри ташкил этилди. Хорижий сайёҳлар 
оқими 2022 йилда 2 баробар ошди, 
маҳаллий ва чет эллик 42 минг сайёҳ 
ташрифи кузатилди.

Бундан ташқари, Тўдакўл балиқла-
рини овлаш ва ундан мазали таомлар 

тайёрлаш жараёни, таомларнинг ўзига 
хос мазаси сайёҳлар учун қизиқарли 
жиҳатлардан ҳисобланади. 

— Туманимизда туризм соҳасида 
имкониятлар кенг ва айни вақтда улар-
дан самарали фойдаланиш бўйича 
тизимли ишлар олиб бормоқдамиз, — 
дейди Қизилтепа тумани ҳокими ўрин-
босари Муроджон Ғиёсов. — Туризм 
йўналишларининг ҳар бири бўйича ри-

вожлантириш режаси ишлаб чиқилган. 
Зиёрат ва экотуризм бўйича амалий 
ишлар бошлаб юборилган. Қолаверса, 
М-37 йўлининг 22 километр қисми ту-
манимиз ҳудудидан ўтгани ҳам туризм-
ни янада ривожлантириш учун қўшим-
ча имкониятлар беради.

Туманда зиёрат туризми борасида 
ҳам ўзига хос масканлар мавжуд бў-
либ, XVI асрга тегишли Тошмасжид 
ҳамда Боязид Бастомий зиёратгоҳла-
ри йил давомида сайёҳлар билан гав-
жум. Бугунги кунда нафақат маҳаллий, 
шу билан бирга, хорижий сайёҳларни 
ҳам ўзига жалб этиб келаётган Тош-
масжид меъморий ёдгорлиги ва ми-
нораси 1583-1585-йилларда Абдул-
лахон даврида барпо этилган. У ўша 
даврларда Бухорода катта нуфузга 
эга бўлган жуйборийлар вакили бўл-
миш Хўжа Сайид Жуйборий ҳомийли-
гида тикланган. Умумий ҳажми 27х24 
метрдан иборат бўлиб, баландлиги 
18 метрга етадиган иморат Марказий 
Осиёда пишиқ ғиштдан ишланган ус-
тун-гумбазли маҳобатли иншоотлар 
ривожининг чўққиси даражасига ет-
ган, дея эътироф этилган.  Тошмасжид 

ҳовлисидаги Ванғози минораси ҳам 
шундай услубдаги иншоотлардан бе-
такрори ҳисобланади. Унинг баланд-
лиги 27,5 метр. Минора тепасига тут 
ёғочидан ишланган 56 та айланма 
ички зиналардан чиқиш мумкин. Паст-
ки қисмининг айланаси 8 метр бўлиб, 
пишиқ ғишт ва ганч аралашмасидан 
ишланган. Баъзи тахминларга кўра, 
миноранинг ёши янада қадимийроқ 

бўлиши керак. Обида олдида катта 
йўл бўлиб, маҳаллий аҳоли уни “Амир 
йўли” деб атаган. Чунки қадимда Бу-
хоро амирлари Карманага айнан шу 
ердан ўтгани манбаларда келтирила-
ди ва шу жиҳатлари билан ҳам бугун 
мазкур зиёратгоҳ кўплаб сайёҳларни 
ўзига жалб этиб келади.

Айни вақтда Қизилтепа туманида 
зиёрат туризмини янада ривожланти-
риш учун 5 та маҳалладаги 16 та ма-
даний мерос объекти тўлиқ хатловдан 
ўтказилди ва ободонлаштириш ишлари 
амалга оширилди. Туризм турларини 
ривожлантириш мақсадида ҳудудлар-
да тоғ, кўл, булоқ, чўлдан иборат 8 та 
жой рўйхати шакллантирилиб, ушбу 
ҳудудларда 5 та экотуризм субъекти 
фаолияти  йўлга қўйилди. 

Бугунги кунда туман маҳаллаларида 
тадбиркорлик фаолиятини амалга оши-
раётган уй устахоналари сони 12 тани 
ташкил этади. Шу кунга қадар солиқ им-
тиёзи жорий қилинган маҳаллаларда  
1 та оилавий меҳмон уйи, 3 та дам олиш 
маскани, 1 та хостел, 1 та ўтовли лагер 
фаолияти йўлга қўйилган. Сайёҳлар 
учун миллий таомлар тайёрловчи 2 та 

гастрономик хонадон фаолияти ташкил 
этилиши натижасида эса хотин-қизлар 
бандлиги таъминланди. Шунингдек, 
11 та умумий овқатланиш шохобчаси 
фаолияти йўлга қўйилиб, маҳаллий ва 
хорижий сайёҳларга хизмат кўрсатувчи 
63 та савдо пункти ташкил этилди. Қў-
шимча хизматлар сонини ошириш мақ-
садида эса сайёҳлар учун қадимий уй 
ва қадимий буюмлар сақланувчи 2 та 
уй-музейи фаолияти йўлга қўйилди. 
Туризм маҳаллаларидаги 12 та объ-
ект туризм йўналишига киритилди. 
Олис ҳудудларда туризмни ривож-
лантириш мақсадида 3 та ов объекти 
ҳамда 20 та пляж туризми ҳудудлари 
ташкил этилди. 8 та зиёрат туризми 
объектида ободонлаштириш ишлари 
амалга оширилди. 

2023 йил якунига қадар Қизилтепа 
туманига 6 минг хорижлик ва  73 минг 
маҳаллий сайёҳларни жалб қилиш ре-
жалаштирилган. Бу борада вилоятдан 
ташқари қўшни Самарқанд ва Бухоро 
вилоятларидаги туркомпаниялар би-
лан сайёҳларни кўпроқ жалб қилиш бў-
йича ҳамкорлик йўлга қўйилди. 

Вилоятнинг зиёрат туризми риво-
жида Нурота туманидаги “Чашма” зиё-
ратгоҳи алоҳида эътирофга молик. Нур 
чашмаси табиатнинг ноёб туҳфаси бў-
либ, унинг қачон ва қандай пайдо бўлга-
ни номаълум. Маълумотларга кўра, бу 
мўъжиза мураккаб табиий жараёнлар 
натижасида пайдо бўлган. Aрхеолог 
олимлар ўша ҳудуддаги қалъа тевара-
гида учратган топилмалар бу манзилда 
юқори палеолит даврида ҳам одамлар 
яшаганидан дарак беради. 

Мутахассислар фикрича, чашма 
суви тоғ тошлари орасидан сизиб ўтиб,  
турли кимёвий бирикмаларни, тоғ 
жинсларидаги ҳар хил элементларни 
эритиб, ўзи билан бирга олиб келади. 
Юқори минереллашган сув ер юзига 
чашма бўлиб отилиб чиқади. Денгиз 
сатҳидан 524 метр баландликда жой-
лашган чашма суви хуштаъм, ҳидсиз, 
рангсиз, юмшоқ, ширин бўлиб, тарки-
бида  20 хил микроэлемент  борлиги 
аниқланган. Ҳарорати эса қишин-ёзин 
бир хил туради. Чашмадаги балиқлар 
табиатнинг бетакрор мўъжизаси бўлиб,  
маҳаллий аҳоли ҳам, саёҳатчилар ҳам 
уларга умуман озор етказмайди.

Зиёратгоҳда жойлашган “Чилустун” 
жоме масжиди тарихи Х асрга бориб 
тақалади. Унинг ўзига хос жиҳатлари-
дан бири шундан иборатки, масжидда 
қадимда ишлатилган қуёш соатининг 
ўрни бор ва қадимги акс садо берув-
чи овоз кучайтиргичлар кейинги таъ-
мирлаш жараёнида сақлаб қолинган. 
Масжид 20х30 ўлчамли бўлиб, Нурота 

ёғоч ўймакорлиги услублари қўлла-
нилган.

Вилоят туризм салоҳиятида Сар-
мишсой дараси муҳим ўрин тутади. Бу 
қадимий маскан Ўзбекистондаги энг 
йирик ва энг кўп ўрганилаётган ҳудуд 
ҳисобланади. Қоятошларга ўйиб иш-
ланган 10 мингга яқин сурат ва ком-
позиция мавжуд. Петроглифларнинг 
аксарияти бронза даврига тегишли. 
Шунингдек, улар орасида энеолит, нео-
лит ва ҳатто мезолит даврининг охир-
лари, Сако-Скиф даврига тегишли бир 
қанча тасвирий сурат мавжуд. Тошлар-
га ўйиб ишланган  расмларнинг барча-
сини бир қарашда илғаб олиш мушкул. 
Тонгда, тушлик вақти ва қуёш ботаётга-
нидагина кўринадиган тасвирлар бор. 
Баъзи тасвирлар фақат ёмғирли кунда 
кўзга ташланиши янада ажабланарли. 
Қоятошларга ўйиб ишланган расмлар 
олимлар ўтказган тадқиқот натижа-
ларига кўра, бундан қарийб 5-7 минг 
йил илгари бу ерда уй ҳайвонларини 
хонакилаштириб, ўтроқ яшаган аҳо-
ли томонидан чизилгани аниқланган. 
Айни вақтда ушбу маълумотлар ти-
зимлаштирилиб, хорижлик сайёҳларни 
жалб қилиш мақсадида турли тилларда 
электрон контентлар яратилмоқда.

Сармишсой ҳудуди дунёдаги энг 
катта тош “Санъат галереяси” сифати-
да ҳам танилган. Ўзига хос галереянинг 
майдони 20 квадрат километр бўлиб, 
бу ерда қадимги дунё ва ўрта асрлар 
тарихи ёдгорликларининг маданий-
тарихий мажмуаси сақланиб қолган. 
Бугунги кунда дарада 6 та коттеж, 13 
ўтовли  “Сармишсой” дам олиш маска-
ни бир ойда ўртача 2000-3000 нафар 
маҳаллий, 1000-1500 нафар хорижий 
сайёҳни қабул қилиш имкониятига  эга.

Вилоятнинг туристик салоҳиятини 
ривожлантириш мақсадида сайёҳлик 
соҳаси билан шуғулланадиган компа-
ниялар сони 27 тага етказилди, саёҳат-
ларни ташкил этишда 69 та замонавий 
транспорт воситасидан фойдаланил-
ган ҳолда 40 дан ортиқ йўналиш бўйи-
ча саёҳатлар ташкил этиляпти. Жум-
ладан, экотуризм бўйича 8 та, зиёрат 
туризмида 7 та,  агротуризм бўйича  
5 та янги йўналиш ишлаб чиқилди. 

Навоий вилояти Самарқанд ва Бу-
хоро вилоятлари ўртасида жойлашгани 
сабабли қарийб 340 километр масофа-
да 60 та объектдан иборат 14 та туризм 
йўналишини ўз ичига олган “Навоий ту-
ризм ҳалқаси” ташкил қилинди. Туризм 
ҳалқаси вилоятнинг Хатирчи, Нурота, 
Навбаҳор, Кармана, Қизилтепа туман-
ларини қамраб олган. 

Кўриниб турибдики, Навоийда ту-
ризм соҳасини ривожлантириш бо-
расида янги имкониятлар ишга со-
линмоқда. Бунинг натижасида иш 
ўринлари кўпаймоқда. Сайёҳлар учун 
хизматлар тури кўпайгани сайин мо-
лиявий даромад ортиб, аҳолининг фа-
ровонлиги ошмоқда.

Мамлакатимизда “2019–2030 йиллар даврида Ўзбекистон 
Республикасининг “яшил” иқтисодиётга ўтиш стратегияси”  
қабул қилинган. Унда биоиқтисодиётнинг асосий тармоқлари — 
қишлоқ, сув ва ўрмон хўжаликларида самарадорликни ошириш 
ҳамда табиий ресурслардан оқилона фойдаланиш, чиқиндиларни 
қайта ишлашни такомиллаштириш каби йўналишларда чора-
тадбирлар амалга ошириш кўзда тутилган.

ни асраш, ишлаб чиқариш ва истеъмол 
қилишнинг барқарор моделларини яра-
тиш, иқлим ўзгаришига қарши курашиш, 
ушбу йўналишларда инновацияларни 
татбиқ этиш, бизнесни ривожлантириш 
ва қўшимча иш ўринлари яратиш имко-
нини беради.

Сабаби, бугун бутун дунёда чиқин-
диларнинг ҳосил бўлиш суръати йил 
сайин ошиб бормоқда. 2020 йилда дун-
ёда жами 2,24 миллиард тонна қаттиқ 
чиқинди ҳосил бўлган. Унинг атиги 17 
фоизи қайта ишланган. 2050 йилга бо-
риб, аҳолининг тез суръатлар билан 
ўсиши ва урбанизация туфайли йиллик 
чиқиндиларнинг вужудга келиши 2020 
йилдагига қараганда 73 фоизга ошиб, 
3,88 миллиард тоннага етиши кутил-
моқда. 

Ҳисоб-китобларга кўра, мамлакати-
мизда ҳам қаттиқ маиший чиқиндилар 
ҳосил бўлишининг йиллик ҳажми 14-
14,5 миллион тоннани ташкил этиши 
башорат қилинмоқда. Аҳоли сонининг 

ўртача 1,5 фоизга кўпайиши ҳисобга 
олинганда эса ушбу кўрсаткич 2028 
йилга бориб 16-16,7 миллион тонна-
га етиши мумкин экан. Ҳозирги кунда 
ушбу чиқиндиларнинг атиги 14 фоизи 
қайта ишланмоқда. Шу боис, дунёдаги 
қатор мамлакатлар қаттиқ маиший чи-
қиндиларнинг ҳосил бўлишини камай-
тириш ва маҳсулотлардан такроран 
фойдаланиш ёки уларни қайта ишлаш 
учун зарур чора-тадбирлар кўрмоқда.

Нидерландия 2030 йилга бориб, ре-
сурслардан фойдаланишни 50 фоизга 
камайтириш ва 2050 йилгача чиқинди-
ларсиз ёпиқ циклли иқтисодиётга тў-
лиқ ўтишни мақсад қилган. Францияда 
эса 100 фоиз ёпиқ циклли иқтисодиёт-
га ўтишга оид 50 та чора-тадбирни ўз 
ичига олган ёпиқ циклли иқтисодиётга 
ўтиш бўйича “йўл харитаси” ишлаб чи-
қилган.

Чиқиндисиз иқтисодиёт 

“Ёпиқ циклли иқтисодиёт” — бу 
мақсадга кўра тикланадиган ёки қай-
та тикланадиган саноат тизимидир. У 
“ҳаётнинг тугаши” концепциясини қайта 
тиклаш билан алмаштиради, қайта тик-
ланадиган энергиядан фойдаланишга 
ўтади ва материаллар, маҳсулотлар, 
тизимларнинг яратилиши орқали чи-
қиндиларни йўқ қилишга қаратилган 
иқтисодиётдир.

Оддий сўз билан айтганда, циркуляр 
иқтисодиёт деганда, чиқиндисиз ишлаб 

чиқаришни ташкил этиш ва чиқинди-
ларни қайта ишлашни тушунишимиз 
мумкин. Бунда чиқиндисиз технология-
лардан фойдаланилади. Чиқиндисиз 
технология инсон эҳтиёжлари доира-
сида табиий ресурслардан оқилона 
фойдаланиш, энергия ва атроф-муҳит-
ни муҳофаза қилишни таъминлаш учун 
билимлар, усуллар ва воситаларни 
амалий қўллашдир.

Чиқиндисиз технология идеал иш-
лаб чиқариш модели сифатида тушу-
нилади, уни кўп ҳолларда тўлиқ амалга 
ошириш мумкин эмас, лекин техноло-
гик тараққиётнинг ривожланиши билан 
у идеалга тобора яқинлашмоқда. 

Хориж тажрибаси

Японияда “моттаинаи” ҳаракати 
мавжуд бўлиб,  таржимаси “уни тўлиқ 
ишлатмагунингизча ташламанг” деган 
маънони англатади. Бир марта ишла-
тиладиган идиш ва пакетлардан воз 
кечиш бўйича тарғибот аллақачон ҳу-
кумат даражасига кўтарилган. EcoNet 
интернет нашрининг ёзишича, ҳукумат 
бир марталик маҳсулотлардан бутун-
лай воз кечиш ғоясини Камикатсу шаҳ-
рида амалда қўллашни йўлга қўйди. 
2003 йилда муниципалитет бир мар-
талик товарлар сонини камайтиришга 
қаратилган махсус таркибий ислоҳотни 
фаол равишда давом эттира бошлади. 
Якуний мақсад шаҳарни бутунлай чи-
қиндидан холи қилиш эди. 

Ҳозирги кунда Камикатсу аҳолиси-
нинг 60 фоизи қайта фойдаланиш мум-
кин бўлган маҳсулотларни танламоқда, 
бу эса чиқиндилар миқдорини сезилар-
ли даражада камайтиряпти. Айтганча, 
ҳар бир савдогар ҳар йили ўз мижозла-
рига, масалан, полиэтилен пакетларни 
сотиб олиш эҳтимолини камайтириш 
учун шахсан қилган ишлари ҳақида ҳи-
собот беришга мажбурдир. 

Японияликлар қадоқлашни яхши 
кўради, ҳар йили мамлакатда 30 мил-
лиарддан ортиқ пакет ишлатилади. 
Аммо ҳозир ҳукумат улардан тежамкор-
лик билан фойдаланишни рағбатлан-
тиришни бошлади.

Мамлакатимизда чиқиндисиз иш-
лаб чиқаришни ташкил этиш ва цирку-
ляр иқтисодиётни ривожлантиришда 
қуйидагиларга катта эътибор бериш 
керак.

Биринчидан, атроф-муҳит ифлосла-
нишининг катта қисми саноат техноло-
гиясининг етарли даражада ривожлан-
магани натижасидир. Демак, саноат 
ишлаб чиқариш технологиясини тако-
миллаштириш зарур.

Иккинчидан, фойдаланилмаган иш-
лаб чиқариш чиқиндилари, бу — та-
биий ресурсларнинг йўқолишини анг-
латади. Чиқиндиларни қайта ишлашни 
ва ресурслардан узоқ фойдаланишни, 
ижарага, лизингга бериш, фойдаланил-
маётган ашёларни бошқаларга фойда-
ланишга бериш тизимини яхши йўлга 
қўйиш зарур.

Учинчидан, табиий материалларга 
бўлган эҳтиёжнинг ортиши билан ик-
киламчи хомашёни олиш ва улардан 
фойдаланиш ижтимоий меҳнат унум-
дорлигини оширишнинг муҳим манбаи 
бўлиши мумкин. 

Хулоса ўрнида шуни айтиш керакки, 
энергия ва хомашёдан самарали фой-
даланиш имконини берувчи узлуксиз 
жараёнлардан фойдаланиш, ускуна-
нинг бирлик қувватини ошириш, ишлаб 
чиқариш жараёнининг мунтазамлиги, 
уларни автоматлаштириш, оптимал-
лаштириш, кадрлар тайёрлаш тизими-
ни молиялаштиришни яхшилаш, илм-
фан ва ишлаб чиқариш интеграциясини 
самарали ташкил этиш 
орқали ижобий нати-
жаларга эришиш мум-
кин бўлади.  

 Ҳулкар ТУРОБОВА,
 Бухоро давлат университети доценти

Ўзбекистон нуронийлари — маъ-
навиятимизнинг бақувват илдизлари, 
меҳр қўрғонлари, Ватанга муҳаббат-
нинг олтин китоблари.

Ўзбекистон нуронийлари — Иккинчи 
жаҳон урушида иштирок этган, бугунги 
тинчликнинг қадрини ёшларга тушунти-
раётган уйғоқ дарёлар. 

Ўзбекистон нуронийлари — илм-фа-
нимиз довруғини оламга ёйган устоз-
лар, фан докторлари, академиклар ва 
камтарин донишмандлар. 

Ўзбекистон нуронийлари — улуғ 
ёшда ҳам боғу роғларидан, қиру адир-
ларидан, бепоён далаларидан ха-
бардор бўлиб турган улкан тажриба 
мактаблари, бободеҳқонлар, уста боғ-
бонлар, маҳаллаларимиз оқсоқоллари, 
ҳожи оталар, ҳожи оналаримиз.

Улар кўрган кунларни айтиб адо этиб 
бўладими? Уларнинг дарду ҳасратлари 
битилган достонларни куйлаган бахши-
ларнинг дардли овозларини юраклар-
дан суғуриб ташлаб бўладими? Йўқ, 
асло! Бугун Ўзбекистонда кекса авлод 
вакиллари учун кўрсатилаётган ғамхўр-
ликларни қайд этиб, уларнинг шукрона-
сини эшитиб, ҳар лаҳза тўлқинланмай 
иложимиз йўқ.

Биргина ўтган йили 965 нуроний 
бепул тиббий кўрикдан ўтказилди, 23 
минги дори-дармон ва озиқ-овқат би-
лан таъминланди, нуронийлар сана-
торийларда соғломлаштирилди, 118 
минг нуронийга бошқа турдаги моддий 
ёрдам кўрсатилди, 221 нафар Иккинчи 
жаҳон уруши қатнашчиси ва ёлғиз кек-
санинг уй-жойи таъмирлаб берилди, 1 
миллиондан ортиқ нуроний учун мам-
лакатимиз бўйлаб саёҳатлар ташкил 
қилинди.

Инсон хотирасида яхши кунлар кўп-
роқ сақланса-да, барибир армонли 
ўтмишни ҳам юракдан узиб ташлаб 
бўлмас экан. Ҳа, ўша кунларни ҳам 
ёдимиздан чиқармаслигимиз, бугун би-
лан таққослашимиз, шукрона қилиши-
миз керак.

У замонлар катта шаҳарлару олис 
қишлоқларда почта идоралари олдида 
тўп-тўп бўлиб нафақа пулларини олиш 
учун навбатда турган нуронийларни кў-
риб ўксимаган дил бормикан? Яна, ке-
ладиган пул барчага етмасди. Аслида, 
пул ҳамма кексаларга зарур. 

Кимнингдир дори-дармони тугаган, 
ўша дориларсиз ҳаёти қил устида. Ким-
дир устига кийим олиши керак, бусиз ҳам 
сал совуқни ҳис этадиган нимжон тана 
япроқдек титраб турибди. Кимдир комму-
нал тўловлардан қарздор, ой охирлаши 
билан тўламасанг, ҳисоблагич аппарат 
нафақа кечикаётганини тушунмайди. 
Қарз йириклашган сайин оғир юк босиб 
келаверади. Адо бўлган асаб баттар чат-
наб, юракларда оғриқ ортиб, қон босими 
ошиб кетади, уйқу қочиб, тунлари билан 
юриб чиққанлар қанча? Яшириб нима 
қиламиз, кимнингдир уйида озиқ-овқати 
қолмаган бўларди.

Шукуҳ

Ота, дуо қилинг Ўзбекистонни,
Бардошни сиз босган издан ўргандик.
Она, дуо қилинг Ўзбекистонни,
Ватанни севишни сиздан ўргандик.
Давлатимиз раҳбарининг жорий йил 11 мартдаги “Кекса 
авлод вакилларини ҳар томонлама қўллаб-қувватлаш ҳамда 
уларнинг ижтимоий фаоллигини оширишга доир қўшимча 
чора-тадбирлар тўғрисида”ги қарори юрт нуронийларига 
кўрсатилаётган эъзозу эҳтиромнинг юксак намунаси бўлди.

Кекса одам кўп нарса емайди, аммо 
ўша камроқ луқма ҳам бозорда пулсиз 
берилмайди. Таниш дўконлардан қарз-
дорлар ҳам асосан ишламайдиган ну-
ронийлар эди. 

— Гоҳо май ойида олишимиз лозим 
бўлган нафақа пулини август ойида 
олар эдик. Биз-ку, фарзандларимиз, 
набираларимизга суянардик, қисмат 
тақозоси билан ёлғиз қолганларга 
жуда оғир бўлган, — дея эслайди Са-
марқанд вилояти Нарпай туманида 
яшовчи 88 ёшли Қиммат момо. — Биз 
сабр билан қани эди шундай кунлар 
келсаки, нафақаларимиз ошса, пен-
сияларимизни ўз вақтида, уйимизга 
келтириб беришса, деб орзу қилар-
дик. Президентимизга раҳмат, унинг 
қарори билан пенсияларимиз ҳар 
йили ошмоқда, пулларимиз ўз вақти-
дан бир лаҳза ҳам кечикмай, пластик 
карталаримизга тушмоқда. Нақд пул-
да олишни хоҳловчиларнинг пенсия-
си эса 100 фоиз қўлларига тегмоқда. 
Ногиронлиги туфайли юра олмайди-
ган нуронийларнинг хонадонларига 
почта хизматчилари пулларни элтиб 
бермоқда.

Ишлаш қобилияти бор, катта тажри-
бага эга устозлар, маҳоратли шогирд-
лар тайёрлаётган мураббийларнинг 
пенсиялари тўлиқ берилиб, ишлашга 
рухсат этилгани нуронийларнинг умри-
га умр қўшди. 

Улуғ ёшда 
ушалган орзу

— Мен пенсия пулимдан ўқишлар-
ни яхши ўзлаштираётган 16 неварамга 
мукофот жамғармаси ташкил қилган-
ман. Уларнинг 10 таси ҳозир ҳар ойда 
400 минг сўмлик мукофотга сазовор 
бўлмоқда, келгуси ўқув йилида аълочи 
невараларим кўпайишини кутяпман, — 
дейди Навоий шаҳрида яшовчи онахон 
Роҳат Ғиёсова.

 — Ўзим яшайдиган Манғит шаҳ-
рида “Баркамол авлод” болалар 
мактабида директор лавозимида 
ишлайман. Ўқувчиларимга ҳар ойда 
янги нашр этилган адабиётлардан ўз 
ҳисобимдан совға қиламан, — дей-
ди Қорақалпоғистон Республикаси-
да хизмат кўрсатган маданият ходи-
ми Хонимжон Ражабова. — Ўн беш 
йил “Амударё ҳақиқати” газетасида 
мухбир, бўлим муҳаррири ва бош 

 муҳаррир, ўн саккиз йил Амударё ту-
мани ҳокимининг оила ва хотин-қиз-
лар масалалари бўйича ўринбосари 
бўлиб ишладим. Ўзбекистоннинг бар-
ча жойларида шогирдларим борлиги-
дан ҳамиша фахрдаман. Аммо битта 
орзум амалга ошмай келар эди. У ҳам 
бўлса, шогирдларим орасида Зулфия 
номидаги давлат мукофотига сазовор 
бўлган қиз йўқлиги эди. Минг шукр, шу 
йил бу бахт насиб этди. Шогирдим — 
11-синф ўқувчиси Барно Самандаро-
ва ушбу мукофот билан тақдирланди.

Дарҳақиқат, пенсия пулларидан ва 
қўшимча даромадларидан ўзлари би-
тирган мактабга стипендиялар ташкил 
этган нуронийларимизнинг сони йил-
дан-йилга ошаётгани таҳсинга лойиқ. 

Ҳа, Қорақалпоғистонда ҳам саҳро-
ларни бўйсундирган, сабр ва бардош-
дан дарс бераётган, Устюрт кенглик-
ларини тўзғитган қум бўронларини 
енгишни, Ватанни таъмасиз севишни, 
машаққатлар устидан ғалаба қилишни 
ёшларга ўргатаётган нуронийлар кўп. 
Нуронийларимиз маслаҳатлари, фаол-
лиги ҳар жабҳада бизга сув билан ҳа-
водек зарур.

Уларнинг ҳаётий тажрибасидан 
унумли фойдаланиб, ўтказилган мада-
ний-маърифий тадбирлар натижасида 

профилактик ҳисобда турган 155 минг-
га яқин ёшнинг соғлом турмуш тарзига 
қайтишига, 22 мингдан ортиқ оила аж-
ралишининг олди олинишига, 3 минг-
дан ортиқ нотинч оиланинг яраштири-
лишига эришилди. 

Ватанпарварлик тушунчаси киши-
ларни ўз Ватани тақдири билан боғлиқ 
ижтимоий ривожланиши, унинг дахл-
сизлиги ва мустақиллиги йўлида жон 
фидо қилган аждодларнинг маънавий 
меросини асраш, муқаддас ғояларига 
содиқ қолиш эканини ёшлар кексалар-
дан ўрганмоқда.

Республикамизда мавжуд маҳалла 
фуқаролар йиғини раисларининг кек-
салар ва фахрийлар ишлари бўйича 
маслаҳатчиси “Кексалар маслаҳати” 
гуруҳи раиси ҳисобланади. “Бир нуро-
ний ўн ёшга масъул” тамойили асосида 
ишлаётган, катта ҳаётий тажрибага эга, 
замонавий фикрлайдиган фаол нуро-
нийлар ёшларга бириктирилиши айни 
муддао бўлди.

“Нуроний ҳар бир оилага масъ-
ул” лойиҳаси асосида оилалардаги 
аҳиллик, тинчлик ва осойишталикни 
таъминлаш мақсадида муаммоли ои-
лаларнинг ҳар бирига “Кексалар мас-
лаҳати” гуруҳлари аъзолари бирикти-
рилган.

Шаҳарнинг катта ойиси

Самарқанд вилояти Каттақўрғон 
шаҳрида яшовчи, узоқ йиллар ша-
ҳардаги педагогика коллежи дирек-
тори лавозимида ишлаган “Меҳнат 
фахрийси” ва “Мўътабар аёл” кўкрак 
нишонлари соҳибаси, устоз педагог 
Клара Ҳакимова ҳозир 82 ёшда. Уни 
каттақўрғонликлар “Шаҳарнинг катта 
ойиси” деб атайди. Клара она Кат-
тақўрғон шаҳридаги ҳар бир кўчаю 
гузарда яшаётган аҳолини аждоди 
кимлигинию авлоди кимлигини жуда 
яхши билади. “Бир нуроний ўн ёшга 
масъул” тамойили асосида каттақўр-
ғонча услубни яратган Клара Ҳаки-
мованинг уйидаги иш столида бугун 
маҳалласидаги уюшмаган, муаммоли 
ёшлар билан ишлаш дафтари туради. 
Ҳозир “катта ойи”нинг Зомин маҳалла-
сида уюшмаган ва муаммоли ёшлар 
йўқ. Бунга у қандай эришди? Маҳалла-
нинг ҳар бир хонадонидаги ютуқлар ва 
муаммолар, ёшларнинг нечтаси қаер-
да ўқиётганию қанчаси бу йил ОТМга 
киришга тайёргарлик кўраётганини 
яхши билади. Уюшмаган ёшларни ша-
ҳардаги ҳунармандларга бириктирди. 

Бугунги кунда унинг тавсияси билан 
ишга жойлашган ёшларнинг биттаси 
хусусий сартарошхонасига, биттаси чи-
лангарлик устахонасига эга. Олтита ёш 
институтда сиртқида ўқийди. Бир нафа-
ри сотувчига ёрдамчи, икки нафари ша-
ҳардаги МТМда тарбиячига ёрдамчи, 
бир нафари қандолат цехида, икки на-
фари ресторанда фаолият юритмоқда. 
Уларнинг олтитаси ўқув контракт пули-
ни ўзи тўлайди.  

“Зомин” маҳалла фуқаролар йиғи-
ни раиси, хотин-қизлар фаоли Клара 
бувининг шогирди, ҳоким ёрдамчиси, 
ёшлар етакчиси ва профилактика нози-
ри шогирдларининг фарзандларидир. 
Хуллас, ҳеч бири бувига бегона эмас.

зиёратларида бўлдик, — дея севинч 
ёшларини яширмайди Самарқанд ви-
лояти Пайариқ туманида яшовчи она-
хон Санобар Сулаймонова. — Ҳозир 
Имом Бухорий зиёратгоҳига ҳар йили 
дунёнинг турли минтақаларидан минг-
лаб зиёратчилар келади. Нуронийла-
римизнинг шукроналарига шукроналар 
қўшилди. Бу йил пайариқлик қори Юнус 
Шоҳмуродий Саудия Арабистонида 
ўтказилган Қуръон тиловати мусоба-
қасида 1-ўринни эгаллаб, бош соврин 
соҳиби бўлди. Бу мусобақада 50 минг-
дан зиёд қори қатнашиб, 16 нафар юрт-
дошимиз ярим финалга чиққани фахру 
ифтихор. Бу ҳам диний билимларни 
эгаллашда Ўзбекистонимизда фаолият 
юритаётган Халқаро ислом академия-
сининг фан докторлари, ҳадисшунос-
лар, устоз мураббийлар, мударрислар 
дунёда олдинги ўринларда туришининг 
яна бир исботи.

Ёнимиздаги афсоналар  
 
Тошкент давлат иқтисодиёт универ-

ситетида ўтган “Уч авлод учрашуви”га 
таклиф этилган Ўзбекистон Қаҳрамон-
лари — таниқли олим, физика-мате-
матика фанлари доктори, академик 
 Шавкат Аюпов ва Ўзбекистон фахрий-
ларни ижтимоий қўллаб-қувватлаш 
“Нуроний” жамғармаси раиси, универ-
ситетнинг собиқ талабаси Содиқжон 
Турдиев билан бўлган учрашувни уни-
верситет ёшлари “Ёнимиздаги афсона-
лар ташрифи” деб атади.

Иқтисодимизнинг бўлажак эгалари 
берган саволларидан кўриниб турибди-
ки, энг аввало, улар шундай олижаноб 
инсонларга замондош бўлганидан иф-
тихорда. Яна муҳим жиҳатлар — ёш-
ликни беҳуда ўтказмаслик, ўзликни ва 
дунёни англаш, мағлубиятларга тас-
лим бўлмаслик, ҳалол меҳнат, изла-
ниш, ўрганиш, илм-фанда фидойилик 
ва ғалаба. 

Ўзбекистон Қаҳрамонлари билан 
икки соатдан кўпроқ давом этган “Уч 
авлод учрашуви”ни мен “Ватанни се-
вишни ўрганиш дарси” деб атаган бў-
лар эдим. Ҳа, айнан шундай — Ватан-
ни севишни ўрганиш сабоқлари. Зеро, 
улуғ қирғиз ёзувчиси Чингиз Айтматов 
айтганидек, “Инсон яхшилик қилишни 
ердан топиб олмайди. Яхшилик қилиш 
яхшилардан ўрганилади”. 

* * *

Яқинда Оҳангарон шаҳрида “Оила — 
меҳр ва бахт қўрғони” мавзусида ташкил 
этилган маънавий-маърифий тадбирга 
50 йилдан ортиқ бирга яшаган нуроний 
онахон ва отахонлардан иборат ибрат-
ли оилалар таклиф этилди. Ўша куни 
шаҳар истироҳат боғида жойлашган 
амфитеатр янада ёғдуларга тўлиб кет-
ди. Улар умр бўйи турли соҳаларда меҳ-
нат қилган фахрийлар, ишлаб чиқариш 
илғорлари, кекса мураббийлар, таълим 
ва тиббиётимиз фидойилари экани саҳ-
надаги катта экранда кўриниб турди. 
Тадбир иштирокчилари 50 йиллик ҳаёт 
йўллари ҳақида гапириб берганларида 
амфитеатрга тўпланган ёшлар қалбида 
ҳавас ва ҳайрат учқунларини кўрдик. 

— Улар ҳар қандай синовларда 
тақдир кўргуликларига таслим бўлма-
ган. Энг оғир мусибатларни бирга са-
доқат билан енгган меҳрли инсонлар. 
Улар ҳалол меҳнат билан болаларини 
ризқлантирган оталар, ибо-ҳаё билан 
қизларни тарбиялаган оналардир. 
Ҳеч бирини ҳаёт ташвишлари четлаб 
ўтмаган. Машаққатли меҳнати билан 
 оиласини камбағаллик ботқоғидан 
олиб чиққан, камтаринлик билан  эл  
аро обрў топган оддий ва содда одам-
лар. Ҳар бирининг тилларида шукрона 
дуолари, — дейди биз билан суҳбат-
да “Нуроний” жамғармаси Оҳангарон 
шаҳри бўлими раиси, ҳоким маслаҳат-
чиси Шавкат Комилов.

Мамлакатимизнинг шаҳар ва туман-
ларида уюшқоқлик билан ўтаётган тур-
ли тадбирларда нуронийларимизнинг 
дуоларини эшитамиз. Уларнинг ажин 
босган қўлларига бугун анвойи гуллар 
ярашган. Озғин бармоқлари кўзларга 
тўтиё. Уларнинг пойига дунё гуллари 
поёндоз бўлса арзийди.

Сўлғин лабларидан таралган 
шукроналар кумуш қўнғироқлардек  
виждонимизни уйғотиб юборади. 
Биз уйғоқмиз. Дунё эса ҳамиша уй-
ғонганники бўлган ва шундай бўлиб 
қолади.

Зулфия МЎМИНОВА, 
Ўзбекистонда хизмат 
кўрсатган маданият 
ходими, шоира  

ШУКРОНАСИ
Нуронийлар 

Яқинда шаҳардаги истироҳат боғида 
ўтган “Уч авлод учрашуви”да каттақўр-
ғонлик нуронийларнинг даврасида 
“Шаҳарнинг катта ойиси” — Клара Ҳа-
кимованинг хизматлари алоҳида эъти-
роф этилиб, шаҳар ҳокимининг “Ташак-
курномаси” ва қимматбаҳо совғасига 
лойиқ кўрилди. 

Тарихий учрашув

Каттақўрғон шаҳрининг Чинобод 
маҳалласида яшовчи нуроний Абдул-
ла бобо Барноевни ҳамма танийди. У 
2000 йилда Сурхондарё вилояти Са-
риосиё ва Узун туманларида давлат 
чегараларимизга таҳдид қилган хал-
қаро террорчиларга қарши жанговар 
ҳаракатларда қаҳрамонларча ҳалок 
бўлган сержант Улуғбек Барноевнинг 
отаси. Каттақўрғондаги Самарқанд 
шоҳкўчаси ҳозир Улуғбек Барноев 
номи билан аталади. Ҳар гал қаерга-
дир борса, қайтиб келаётиб бобо йўл 
бошида, ўғлининг йирик сурати ёнида 
тўхтаб, у билан хаёлан саломлашади: 
“Салом, ўғлим, мен сени соғиндим. 
Чин дунёда яхши юрибсанми? Шаҳид 
кетган барча ўртоқларингга мендан са-
лом айт. Биз ҳақингизга дуолар қила-
миз. Сизларга дуоларимиз етиб бор-
яптими?” дейди.

Кўчанинг сўлим ҳовлиларидан бири-
да Барноевлар оиласи яшайди. Абдул-
ло бобо ҳовлида ўғлининг уй-музейини 
ташкил қилган. Музейдан ёшларнинг 
қадами узилмайди. Абдулло бобога 
ўғлининг вафотидан сўнг унинг кийим-
ларини олиб келиб беришганида чўнта-
гидан битта хат чиқади. Хатда Улуғбек-
нинг чиройли ҳуснихати билан:   

“Орқага қайтиш йўқ, чекиниш йўқ! 
Орқада Ўзбекистон — Она Ватан бор”, 
деб ёзиб қўйилган эди.

Ҳа, юртнинг мард ўғлонларининг 
мард ота-оналари бор. Мардлик ўзбек-
ка отамерос, бобомеросдир. Абдулла 
бободек нуронийларнинг ёнидан ёшу 
қари танимай ўтиб кетиши мумкин эмас. 
Шодиёна кунларда уларни бир чеккада 
унутиб қолдириш мумкин эмас. 

Президентимиз жорий йил Сурхон-
дарё вилоятига ташрифи чоғида 2000 
йилда Сариосиё ва Узун туманларида 
давлат чегараларида Ватан ҳимояси 
учун кечган жанговар ҳаракатларда 
мардларча ҳалок бўлган йигитлари-
мизнинг ота-оналари билан учрашди. 
Улар орасида Абдулла бобо Барноев 
ҳам бор эди.

Бу тарихий учрашув ва суҳбат мард 
ўғлонлар хотирасига чексиз ҳурмат ва 
уларнинг ота-оналарига эҳтиром рамзи 
бўлиб қалбларга муҳрланиб қолади.

Отамжоним уста 
Сулаймон бобо

— Отамжонимни “уста Сулаймон 
бобо” дер эдилар. У ҳаж ва умра зиё-
ратига бориш армони билан ўтиб кет-
ди. Отамнинг отаси мулла Ёдгор бобом 
ҳам бир умр Маккаю Мадинадек улуғ 
қадамжолар армонида ўтган. Момола-
римиз-ку бундай муқаддас орзулари-
ни овозини чиқариб айтишга қўрққан. 
Мана, бугун биз оилавий ҳаж ва умра 


